
НАСТАНИ НА НЕДЕЛАТА

	Ликот на Заев е веќе истрошен во сценариото за 
насилно уривање на власта, па поради тоа режи-
серите беа принудени да внесат нови ликови за 
да не пропадне драмoлетката. Каква ќе биде суд-
бината на вазалот Заев? Сигурно не таква каква 
што му ветиле пред да го ангажираат во филмот.

	Терористите требаше да нѐ потсетат дека мрач-
ните сили во секое време можат да ги разбудат 
духовите на војната, а сонот за Голема Албанија 
да стане јаве. Дали пораката што требаше да ја 
испорачаат е „бидете умни  и послушни за да ги 
држиме кучињата на синџир“?  

	Не успеаја и во тоа, па ги активираа дипломатите. 
Малку бил еден, собрале шест амбасадори за да го 
засилат Заев во налетот за насилно менување на 
власта, која, патем, е избрана од речиси 500.000 
граѓани. Невидено во демократскиот свет, но, за 
жал, во нашата историја сме сведоци на куп вакви 
уникатности што ни ги продаваат како „нормални“ 
и „демократски“. 

	Дипломатите не донесоа народ на улиците, а от-
како опозицијата доживеа фијаско, кучињата на 
Заев почнаа да лаат против митингот на 
ВМРО-ДПМНЕ - никаде во свет не се правеле кон-
трамитинзи за поддршка на власта. Според нив-
ната логика, огромното мнозинство граѓани нема 
право да излезе на улица и да се спротивстави на 
уништувачкото сценарио што го спроведува мал-
цинската опозиција. Разбирливо е зошто толку 
врескаат, како инаку ќе ја продаваат приказната 
дека „народот бара оставка“? Во исто време, исти-
те тие опозициски мегафони заборавија да споме-
нат дека никаде во светот опозицијата не го пра-
ви ова што го прави Заев во Македонија. Нивните 
забелешки би биле сосема во ред ако СДСМ имаше 
поддршка колку ВМРО-ДПМНЕ, а владејачката 
партија одбиваше да распише избори и инсисти-
раше да остане на власт по секоја цена.  

 	Странските центри на моќ направиле пеколно 
сценарио за да си ги реализираат своите цели, а 
не за да ја демократизираат државата. Само, во 
математиката го превиделе големото мнозинство 
граѓани што се свесни за нивната цел. Ја потцени-
ле и уникатноста на македонскиот народ – со по-

голем притисок не можеш да го уплашиш или да 
го скршиш Македонецот, можеш само да го изре-
волтираш за да даде уште поголем отпор. 

	По којзнае кој пат се потврди тврдењето дека за 
оваа гарнитура опозициски политичари не постои 
„формула“ со која ќе ја повратат наклонетоста на 
граѓаните. Фрустрациите се кренаа до небо, а со 
тоа следуваа и нови продолженија на навреди кон 
народот. Но, штом толку време не можат да ги 
доведат „овците“ во своето трло, тогаш има некој 
проблем со овчариве во опозицијата. Со ваков 
однос нема да победат на избори ни во наредните 
девет години па дури и да им остават сами да си 
го прочистуваат избирачкиот список.

	Неколку борци за „слободни и професионални 
медиуми“ застанаа на сцената на опозицискиот 
митинг, рамо до рамо со Заев и со Милчин. Ниеден 
од самопрогласените „независни“ новинари не го 
осудија нивниот чин. Многумина од нив и ги под-
држаа. Не ги осудија ниту гнасните лаги и невис-
тини што ги објавуваа опозициските медиуми и 
активисти дури и во најтешките моменти за др-
жавата за време на акцијата во Куманово, а кои 
лесно можеа да предизвикаат етнички судири од 
сериозни размери. Сите тие „професионалци“ јав-
но признаваат дека работат на уривање на оваа 
власт по секоја цена. Ова се реформите во меди-
умите што ги нуди Заев? Ова е иднината што ни 
ја ветува опозицијата?

Видоа дека не можат да се дограбат до власт ниту 
со насилно сценарио, сега зборуваат за „две Маке-
донии“ надевајќи се дека еден дел ќе им припадне 
ним за таму на раат да си владеат. Уште еднаш, за 
да им биде јасно: Има само една Македонија, а неа 
ја раководи таа партија што ќе ја добие довербата 
од граѓаните на избори. Народот ја дава силата, а 
не амбасадорите.

ВОВЕД

Народот дава сила,  
не амбасадорите

Ненад Мирчевски | главен и одговорен уредник

Пишува | Ненад Мирчевски

Десетчасовната дискусија во Стразбур 
меѓу лидерите на ВМРО-ДПМНЕ и на 
СДСМ на која учествуваше и европра-
теничката олеснувачка тројка заврши-
ла со договор – разговорите да се водат 
во строга тајност, што било и услов за 
евентуално позитивно решение. 

За што сѐ се дискутирало во тие десет 
часа јавноста не е информирана офи-
цијално, но може да се претпостави 
дека главни теми на дискусија биле 
барањето на Заев за техничка влада и 
за оставка на премиерот. Груевски, пак, 
на големиот митинг во Скопје порача 
дека нема намера да даде оставка, а 
со тоа и да ја изневери довербата на 
мнозинството граѓани од последните 
избори и дека сѐ додека Заев настапува 
со максималистички ставови нема да 
може да се очекува каков било договор 
за решавање на кризата. 

Веднаш по средбата во Стразбур, 
порака испрати олеснувачот Ричард 
Ховит, кој предупреди дека во случај 
кризата да не се реши брзо, можни се 
нови терористички напади, и најави 
дека Македонија годинава може да 
ја загуби препораката за преговори. 

█ Загрижен сум поради враќањето 
на нестабилноста, поради притисо-
ците што можат да водат кон тажни 
и трагични инциденти, какви што 
видовме во Куманово. Не велам 
дека има врски меѓу политичката 
криза и тоа што се случи таму, но 
многумина со кои зборував веру-
ваат дека, праведно или неправед-
но, постои таква врска. Така што, 
загрижен сум за тоа, загрижен сум 
дека оваа година ќе има негативна 
препорака од Европската комисија 
- вели Ховит. █

Балканот е извор  
на џихадисти 
Само десетина дена по наста-
ните во Куманово каде што беа 
убиени или уапсени и некол-
ку терористи што биле дел од 
конфликти на Блискиот Исток, 
државната потсекретарка на 
САД, Сара Сивол, изјави дека 
Балканот станува извор на 
странски терористички бор-
ци во Ирак и во Сирија. Бројот 
на фанатици од овој регион се 
должи на војните во поранешна 
Југославија, смета Сивол. 

Потсекретарката во Стејт де-
партментот за цивилна без-
бедност вели дека насилниот 
тероризам се шири географски 
и ниедна земја или заедница 
не е имуна на оваа опасност. 
Сивол од главниот град на Ал-
банија, која заедно со Косово се 
смета за еден од позначајните 
регрутни центри на Исламска-
та држава во Европа, порача 
дека земјите во регионот треба 
да соработуваат при спречу-
вање регрутација на исламски 
борци и да донесат заедничка 
стратегија за борба против 
ова зло. Според истражување-
то финансирано од САД, 700 
луѓе од западен Балкан, глав-
но од БиХ и од Косово, им се 
приклучиле на терористич-
ките бунтовници во Сирија и 
во Ирак. На првото место на 
листата на земји од каде што 
заминале доброволци во ИД во 
Ирак и во Сирија, според бројот 
на жители, се наоѓа Косово, со 
преку 250 исламски фанатици 
во кризните региони. █

Ховит предупредува за нови  
терористички напади 

3 раѓаните ја испратија пора
ката - Македонија е силна! 
Неколку десетици илјади гра

ѓани застанаа зад својот избор. За
лудни се обидите за пребројување, 
залудни се обидите да се миними
зира значењето на бројноста на на
родниот собир. ВМРО-ДПМНЕ како 
лидер на владејачката коалиција 
во Република Македонија отворе
но застана зад организирањето на 
собирот. Повеќе од 90, 100 или над 
100 илјади граѓани го повторија 
својот избор. На ВМРО-ДПМНЕ и 
нејзината политика не им се по
требни затскривања зад таканаре
чени граѓански организации кои, 
финансирани од главниот извор на 
политичките фрустрации - Отворе
ното општество на Владимир Мил
чин, ја тераат агендата на СДСМ за 
уривање на уставниот поредок на 
Република Македонија.

Залудни се мерењата платени од 
портмонето на Сорос за да се по
каже еднаквост или доминација 

на тие што во Република Македо
нија гледаат „режим“. Тие што се 
слеаја пред законодавниот дом, 
ја пренесоа пораката до светот 
дека се за мир и за зачувување 
на правната држава и јавно изра
зената демократска волја. И про
тив тоа не се може без политички 
натпревар на терен, без визија 
како натаму, со негирање на сѐ 
што значи демократија.

Разликата меѓу тоа што значеше 
народниот собир и протестот на 
опозицијата не е само во бројката 
од око. Разликата е и во испрате
ните пораки од сцената, но и кој 
ги испраќа тие пораки. Владимир 
Милчин, Мирјана Најчевска, Пе
трит Сарачини, студент буквал
но задоен од агендата на Стојан
че Ангелов... се само доказ за тоа 
кој е изворот на дејствувањата на 
опозицијата која во сето тоа влета 
со глава в ѕид, без никаква поли
тичка платформа. Освен ако како 
платформа се важи геслото што 
го повторува Зоран Заев како рас
ипана плоча - „слободата и демо
кратијата“.

И токму затоа, протестот и народ
ниот собир, одржани во само два 
дена, се оценети како еден вид 
референдумско изјаснување, кое 
покажа дека народот застанал зад 
политиката на бранење на маке
донските интереси и на економ
скиот развој, наспроти политиката 
на уривање и закани.

Најдобриот одговор за  
сите сценаристи

█ ВМРО-ДПМНЕ и коалицијата 
ќе најдат начин да го запрат овој 
залет на правење штета на Маке
донија. Имаме план да ја надми
неме кризата создадена од СДСМ 
и ќе го реализираме тоа што го 
ветивме. Нема да му дозволиме 
на Заев да го запре тоа што со 
години го градевме во економи
јата, силниот тренд на инвести
ции и градење фабрики, силниот 
тренд на нови работни места.

Груевски јасно предочи дека на Ма
кедонија не ѝ е потребна политич
ка гарнитура која свесно се става 

на располагање на странска 
разузнавачка служба, која си 
има сопствена цел.

█ Слушнавме многу бомба
стични најави, но остана 
да виси прашањето: цела
та концепција за овој начин 
на дејствување на СДСМ е 
базирана на тоа дека има
ло нерегуларни избори во 
2014 година поради што и не 
влегоа во парламентот и го 
спроведоа ова сценарио. Но, 
драги пријатели, дали забе
лежавте дека во креираните 
и сечени снимки немаше ни
ту една снимка која укажува 
на изборни нерегуларности 
во 2014 година. Сè што изва
дија, со сиот лажен наратив 
и едитирани снимки, се од
несуваше на парламентар
ните избори од 2011 година 
и на локалните избори од 
2013 година. Ништо, нула за 
2014 година, во која немаа 
ниту една жалба до Држав
ната изборна комисија - рече 
Груевски.

Одлучно и моќно, со разумна и дла
бинска анализа на политичките слу
чувања, Груевски испрати јасни по
литички пораки.

█ Тоа што ни се случува, всушност, 
е диктатура на политичкото мал
цинство, инструмент на служба. 
Но, Македонија не е Никола Гру
евски или Зоран Заев. Ова е Маке
донија. Овој народ е најдобриот 
одговор на сите сценаристи што 
цврсто веруваа дека ќе нè скршат,  
дека ќе ни ги исперат мозоците, 
дека ќе нè прелажат со креирани, 
сечени и лепени снимки, со лаж
ни воведи и наративи, дека ќе нè 
исплашат со терористички банди, 
дека ќе потклекнеме, дека ќе се 
предадеме. Но, вечерва го доби
ваат одговорот, Македонија не се 
предава, Македонија е силна. Ова 
е нечесна игра кон Македонија. 
Затоа ќе ја добиеме оваа битка - 
изјави Груевски.

█ Демократија ли е ако на секој не
истомисленик му упатуваш закана 
со објавување снимени и креирани 
телефонски разговори, стекнати 
на незаконски и на криминален 
начин. Демократија ли е ако пет ча
са ја тепаш со што ќе стигнеш сопс
твената полиција, и 38 полицајци 
се хоспитализирани, го симнуваш 
и кинеш македонското знаме само 
за да извршиш насилен преврат? 
Такви демократи не ѝ требаат на 
Македонија. Демократи кои јавно 
им се закануваат на медиумите што 
не ја поддржуваат нивната насил
ничка и кукавичка политика, демо
крати кои физички повредуваат и 
раскрваруваат новинарки и снима
тели, демократи кои преку своите 
контролирани и однадвор платени 
и преплатени медиуми им упату
ваат закани на сопствениците на 
медиумите што не ги поддржуваат, 
дека кога ќе дошле на власт, ќе за
вршеле вака или онака, демократи 

кои пред три години имаа обид за 
насилно влегување и окупирање 
на парламентот, демократи кои ор
ганизирале свои групи насилници, 
кои ги тепаат неистомислениците 
од други политички партии - наг
ласи лидерот на ВМРО-ДПМНЕ на 
народниот собир.

Народниот собир се одржа еден ден 
по протестот на опозицијата, во вре
ме кога почнаа средбите со присус
тво на меѓународни претставници. 
Обраќањето на Груевски, всушност, 
ги предочи и ставовите со кои зами
на во Стразбур, каде што повторно 
европратеници се обидуваат да по
средуваат кон надминувањето на 
кризата. Први во тој правец, додаде 
тој, презедоа чекор Јанкулоска, Ја
накиески и Мијалков, кои, иако без 
докажана вина, покажаа одлука да 
се повлечат во интерес на државата. 
Груевски најави дека следува период 
на разговори со максималистички 
барања од другата страна, што е, 
како што оцени, пристап ист како 
на Грција во преговорите за откочу
вање на евроатланската интеграција 
на земјата.

█ Ние сме отворени за разговор. 
Но, нема да дозволиме решение 
спротивно на изборната волја на 
мнозинството граѓани. Ако дозво
лиме, тогаш зошто ни се избори 
во државата. Едноставно некој ќе 
си набави опрема за прислушу
вање, ќе пушти свои политички 
противници како пцујат и кажу
ваат непријатни работи во афект, 
и ќе испорача барања за преодна 
влада. Колку едноставна би била 
политиката на тој начин.... Но, и 
тие што протестираа вчера, и тие 
се наши сограѓани и ние ја сфаќа
ме и нивната порака. И она што е 
суштинска и реална критика, за 
таквите нешта ќе направиме ма
ксимум да испорачаме резултати 
и корекции - рече Груевски. █

Залудни се премерувањата на опозиционерите на поддршката 
што ја доби политиката на ВМРО-ДПМНЕ. Овој своевиден рефе
рендум на една година по предвремените избори покажа дека, 
и по сите премрежја низ кои минува државата, народот е тој што 
го прави изборот. А, ВМРО-ДПМНЕ не се крие зад организации 
финансирани отстрана, туку јавно повика за до светот да испра
ти пораката за „Македонија силна“

Пораката е испратена, Македонија ќе победи

АКТУЕЛНО

НАРОДЕН СОБИР ЗА СИЛНА МАКЕДОНИЈА

Шлаканица  
за будење на ниските страсти  
на елитистите

АНАЛИЗА

Шлаканицата од народот ги 
разбуди ниските страсти во 
СДСМ. На јуришниците им 
зовре „сината“ сдсмовска 
крв  и во наплив на очајот 
го нападнаа, кого друг ако 
не, народот?! Неспособ­
носта да соберат народ 
ги натера да се исмејуваат 
со истиот тој субјект кого 
не можат да го привлечат 
со своите глупости. Не 
100.000, туку 500.000 луѓе 
за нив се овци во кафези, 
излезени од трло. Присут­
ните на собирот пред Со­
брание имаат и семејства...

К ој губи има право да се лути, 
но не и да навредува и да ома
ловажува. Второто е каракте

ристика на губитничките „шампио
ни“, а токму такви испаднаа СДСМ и 
нивните „апологети“ на квазисло
бодарското движење. Пендаровски, 
Фрчкоски и редица други елитисти, 
за потребите на партијата секогаш 
успеваат да го извадат најниското 
од себе, секако, во комбинација со 
природната „дарба“ за деструкција.

Факт е дека луѓето ретко кога учат од 
туѓите грешки. Вистинскиот проблем 
настанува кога „одбраните“ или, подо
бро кажано, „црпнатите“ не научиле 
ништо ниту од сопствените. А ток
му така би можела да се сублимира 
историјата на партијата - неартику

лирано и нелогично повторување на 
грешките, па и на најидиотските, а во 
последно време и на сценаријата. Црни 
и темносиви, бели нема во оптек во оваа 
партија. Шлаканицата што ја добија од 
истиот тој народ, кој двајца од нив и во 
јавност го нарекуваат стока, а другите, 
најверојатно, и подмолно тоа милуваат 
да го практикуваат само со домашните, 
ги извади од кожа и помогна во прика
жувањето на нивното вистинско, грдо 
лице. Проблемот е што ова е реакци
ја на канонадата шлаканици. Првата, 
да не заборавиме, беше референдумот 
во Центар, а набргу по неа следуваше 
мини-митингот пред влада, кој падна 
во заборав и во сенка на собирот пред 
Собрание. И така, законодавниот дом 
ја избира владата, а настрана што во не
го (да не беше исценираниот бојкот на 
СДСМ) има 123 пратеници, а владиниот 
кабинет има 26 министри. Случајно или 
не, има речиси иста разлика со бројот 
на присутните на собирите од околу 5:1. 

Токму немоќта да се собере критич
на маса за каква и да е револуција ги 
удри од земја социјалдемократските 
јуришници на кои им е неопходна (за 
атер на државата) политичка еволу
ција. Збунетата подзинатост на нив
ните усти жедни за власт беше набргу 
заменета со истурениот гнев од нив. 
Поразителниот неспокој од спозна

Пишува | 
Љупчо Цветановски

КАКО ИЗГЛЕДА ФОТОРОБОТОТ  
НА „СОВРШЕНИОТ“ СДСМОВЕЦ?

>

В истината за протестот на 17 
мај, протест што го најавуваше 
и рекламираше СДСМ на цел 

глас, потоа стана протест на граѓан
ски организации. Всушност, од сце
ната пред Владата се обрати вистин
скиот организатор и на протестот, а, 
како што се чини, и на политичката 
криза, Владимир Милчин. Секако, ту
ка беа и придружните вокали како 
Мирјана Најчевска, Џабир Дерала 
и неколкумина пленумци по разни 
основи. Заедничко на сите, па и на 
СДСМ, е тоа што, всушност, сите тие 
„се хранат“ од џепарлакот од Сорос, 
според раката на Милчин.

Оттука, стратегијата на опозицијата, 
во форма на пораки испратени од 
сцената, не може да се сведе само 
на говорот на челникот на СДСМ, Зо
ран Заев. Пораките испратени од тој 
собир не може а да се изостават од 
костимираните настапи со амблеми 
во „чест“ на терористите, кои само 
една недела претходно убија осум 
полицајци во Куманово. На тоа се на
доврзуваат и симболите за идеите за 
Голема Албанија, со кои насекаде на 
Балканот се предизвикуваат инци
денти, поткрепени и со скандирања 
за УЧК. Таквата поставеност не мо
же да е случајна, особено ако се има 
предвид дека во дел од обраќањата 
на говорниците се споменуваа заги
натите полицајци како „топовско ме
со“, повторно обвинувајќи ја власта 
за сценарија, како и за „безмилосна 
пресметка со својот народ“.

Но, тоа не е важно за Сорос во Ма
кедонија. Важно е дека медиумите 
платени од него во светот ќе испра

тат слика за божемна меѓуетничка 
сплотеност против „режимот во Ма
кедонија“.

Во својот настап Милчин ги порача 
тие работи што Заев ги стави на маса 
уште на првите лидерски средби по
светени на враќање на опозицијата 
во парламентот - прочистен изби
рачки список, смена на јавниот обви
нител, на раководството на јавниот 
сервис МРТ... Оттука и не е чудо што 
Заев бегаше од договор на маса на 
тие средби. Заев и не преговара за 
свои барања. Ако прифатеше ком
промис, не би успеал да испорача по
литичка дестабилизација на земјата.

Од своја страна, Заев пред собраните 
пред владата повеќе зборуваше дека 
ќе го укине екстерното и за уписите 
на факултетите, отколку за економ
ско-политичката платформа, како 
би ги вратил „слободата и демокра
тијата“, или, пак, за иднината на др
жавата. Токму тоа му го забележи и 
челникот на новинарското еснаф
ско здружение, поради што веднаш 
беше прогласен за „соработник на 
режимот“.

Другите говори, полни со флоску
ли за „слободата и демократијата“, 
против „режимот и тиранијата“ не 
се ниту вредни за паметење бидеј
ќи во ниеден од нив немаше реал
но согледување на фактите. Ако 
ништо друго, на препораките од 
Европската комисија, со години по 
ред, за отворање на преговорите 
за членство во Европската унија. 
А, ако Унијата поддржува  „режим“ 
и „тиранија“ или „црни кошули“ за 

влез во ЕУ, тогаш работата е некаде 
многу згрешена.

Токму затоа и присуството на европ
ски политичари, претставници од 
сестрински партии, не е новина на 
македонските политички собири.

Но, како политичка партија што се 
бори за власт, треба длабоко да се 
размисли кого да пушти на говор
ница. Така, да се дозволи „против 
режимот“ да говори поранешниот 
бугарски премиер, кој и самиот е 
„заглибен“ во судски процес во сво
јата земја поради случај поврзан со 
тајни доверливи документи и со ни
за корупциски скандали зад себе, 
а против првиот човек на партија
та - коорганизатор на протестот да 
има поднесено обвинение во кое се 
споменува прислушување, уцену
вање на државен врв, соработка со 
странски служби, е премногу дури 
и за СДСМ.

Дури и да се изостави тој случај 
со Стаишев, каква порака испраќа 
СДСМ со протестот на Милчин, на кој 
покрај симболите на Голема Албани
ја во публиката, се обраќа бугарски 
политичар, кој не ја признава маке
донската нација и во време на своето 
владеење во Бугарија не дозволува
ше регистрација на македонската ор
ганизација ОМО „Илинден“ Пирин?

Оттука и реакциите на голем број 
граѓани, кои револтирани од про
тестот на кој присуствувале, до ре
дакцијата на „Република“ испратија 
писма полни со разочараност и со 
порака „Никогаш повеќе...“ █

Непартиски партиски протест митинг

Чии пораки беа 
главни на митингот 
на опозицијата?  
На Милчин или на 
Заев? Или на тие  
со ознаките на  
Голема Албанија  
и со симболите 
на терористите 
што однесоа осум 
полициски животи 
неполни десет дена 
претходно?

Димитров:  
И полжавите 
оставаат нека­
ква трага, а ние?

Сѐ помалку имам жел
ба да коментирам 
актуелни ликови и 
настани затоа што тие самите себе нај
прецизно се коментираат, вели драма
тургот Братислав Димитров. Освен тоа, 
не се чувствувал ни компетентен.
ДИМИТРОВ: Работата е отидена дотаму 
што треба под итно да се побара мисле
ње од стручни лица, а тоа во случајов 
се психолози, психоаналитичари и ба
јачки. Ние, обичните смртници („сто
ка“, „овци“ и слично, според нивниот 
речник) можеме само да се чудиме и 
восхитуваме на нивната упорност да 
се вратат на власт по која било цена. 
Нивната основна девиза е: „Јас сум нај
паметен, најсилен и најубав. И сето тоа 
јас самиот сум го открил!“ Според нив
ната логика, старата мома не успеала 
да се омажи, а стариот ерген успеал да 
не се ожени. Можеме да редиме безброј 
примери на вакви ментални пируети и 
екскурзии, но едно е сосема сигурно: 
Човек што постојано и без мерка крити
кува сѐ, длабоко во себе е незадоволен 
од самиот себе! Слободата не се дава на 
тацна и не се мачка на леб. Слободата 
е духовна состојба, ментална хигиена, 
која подразбира строг и принципиелен 
етички поглед кон себе, а дури потоа 
кон надворешниот свет. На крајот, сите 
нас ќе нѐ „црпне“ Горнион, но што ќе 
оставиме зад себе? И полжавите оста
ваат некаква трага, а ние?

Еден крајно нехаризматичен и неуспешен 
политичар, во голема мера гротескен, 
подложен на фројдовската анализа за 

проекција на  фрустрациите, кој, всушност, тоа што го 
има во себе го гледа надвор од себе. Вака уметникот Ацо 
Станковски го толкува испадот на Пендаровски?
СТАНКОВСКИ: Кога ќе каже „пред Владата има гра
ѓани, а пред Собранието стока“, во контекст на таа 
инверзна проекција тој, всушност, мисли обратно. Ова 
негово инверзно мислење може да биде споделено со 
голем дел од македонската јавност, која на понедел
ничкиот митинг ја покажа политичката реалност во 
државата. Не само според бројот, туку и според амби
ентот и пристојноста. Конечно, на митингот на СДСМ 
во неделата еден огромен број луѓе беа платеници, 
гротескни ликови и профитери од политички кризи. 
Потоа, според знамињата што се вееја, а мноштвото 
беа од странска држава, можеме да ја констатираме 
странската вмешаност и профитерскиот менталитет 
на демонстрантите. Бројот на демонстрантите на 
митингот на СДСМ исе покажа неочекувано мал во 
однос на гигантскиот, можеби најголемиот граѓан
ски собир во историјата на Република Македонија, 
организиран од ВМРО-ДПМНЕ и од коалицијата „За 
подобра Македонија“. Со тоа, според мене, политич
ката борба во Македонија е веќе завршена. Резулта
тите се јасни – при можни избори коалицијата  „За 
подобра Македонија“ ќе победи не со 200.000 туку со 
350.000 разлика, а СДСМ ќе биде сосема депласирана 
и избришана од македонскиот политички хоризонт. 
Можното вмешување на меѓународната заедница е 
само губење време зашто нивниот авторитет е вир
туелен и неконсеквентен. Тие се тигри од хартија... 
Време е да се активира правниот систем и да му се 
стави крај на овој криминално генериран хаос.

Станковски:  
Израз на крајно  
нехаризматичен и неуспешен 
политичар

Една работа станува сигурна и полека-полека излезе на ви
делина. Преку дејствувањата на овие два лика (зборот лич
ност е комплимент) се покажа какви предиспозиции треба 
да имаат сите тие што сакаат некогаш да станат кандидати 
за претседател на СДСМ. Со тоа, се откри и фотороботот 
на совршениот социјалдемократ за врхушката. За нивна 
жал, дали Пендаровски и Фрчкоски, како најистакнатите 
претставници, се носители на „најдобрите“ квалитети што 
треба да ги има перфектниот сдсмовец. А кои се нивните 
квалитети?  Ги има многу, а највидливи се ароганцијата, 
насобраниот гнев, цинизмот, надменоста, елитизмот, дрско
ста, искомплексираноста и целосното некореспондирање 
со реалноста. ДНК-анализата, која најдобро би ја направил 
стручњакот на ЦСИ од Муртино, би покажала чудно совпа
ѓање со ДНК на БЦ. Но затоа, пак, за блискоста со нацијата 
и да не зборуваме. Би одговарала само со микропримерок 
од македонскиот народ, најголем дел сместен во сигурните 
Соросови јасли. Од друга страна, блискоста со полицијата 
им е спојувачка нишка. „Џандарското“ во нив, но тоа старо
времското и „милиционерското“, го краси ликот и делото на 
двајцата посткомунистички атавизми. Ликовите се дебело 
поврзани со службите на МВР, а и двајцата со атентати на 
претседател, вториот, за жал, сѐ уште недокажан, но поус
пешен од првиот. Постариот и повештиот со зборови беше 
министер за внатрешни работи во чијшто мандат се случи 
неуспешниот и нерасветлен атентат врз претседателот Ки
ро Глигоров, за чиешто нерасветлување истиот тој беше 
награден со позицијата шеф на МНР. Во која било друга 
земја, во која, меѓу другото, не владеел СДСМ, таквиот прв 
полицаец дава оставка и заминува во длабок заборав од 
политичката сцена. Нашиот потсмевач со народните маси, 
пак, стана министер за надворешни, а потоа и партиски 
кандидат за претседател. Катастрофалниот неуспех и во 
трите негови функции или, сепак, само обиди, очигледно 
дал огромен придонес во личните комплекси, кои постојано 
ги лекува преку исмевањето на народот и на противници
те, а одвреме-навреме и со шлаканица на некоја девојка на 
паркинг. Вториот штитеник на елитистичката школа од 
екс Бихаќка има многу поскромна политичка „кариера“ и 
сега е во фазон на лажно претставување на натпартиски 
човек, или кандидат, или организатор на НВО... 

Што и да е, само да е над. Тој „случајно“ веднаш по завр
шувањето на високото образование стана раководител 
на секторот аналитика во МВР, па портпарол на МВР, за 
да продолжи како шеф за национална безбедност и гла
вен советник за надворешна политика во кабинетите на 

нието за сопствената немоќ го врати 
стариот, толку природен за нив ели
тистичко-самоубиствен вокабулар, 
со кој повторно го обвинија народот.

Стручњакот за сточарство и за безбед
носна политика, Стево Пендаровски, 
во рок од само една година извади 
уште еден бисер од својата непре
сушна ризница на ароганција. Како 
претседателски кандидат народот го 
гледаше како стока, а сега потиштен 
од бројките што ја уништија матема
тиката и позицијата на саканата му 
СДСМ го подели народот на овци и 
на граѓани. „Се собираат во кафез. 
Се собираат во кафез како во трло 
бидејќи лидерот им е пастир“, им 

изјави Пендаровски на насобраните 
300 души пред Влада, во исто време 
кога околу 100.000 граѓани беа пред 
Собранието. Но тој не навреди 100.000 
луѓе, поверојатно навредата е за нај
малку 500.000. Присутните имаат и 
семејства, нели. Паралелно со неговото 
безобразно лекување на насобраните 
му лични комплекси, истото тоа со 
несмален жар пред екраните на една 
„независна“ телевизија го правеше не
говиот политички гуру и очигледен 
идол, Љубомир Фрчкоски. Како осно
воположник на најголемата глупост 
кажана во историјата на Македонија, 
позната како фрчкоизација - делење 
на државата по партиска база и спо
ред партиската припадност, високиот 

претставник на самоизбраната каста 
за владеење, во своите мизантропски 
изливи мораше да биде смируван од 
водителот. Поведени од своите страте
зи и идоли, пак, на антинародното оро 
со силен елан се фатија и Соросовите 
филијали. Комбинацијата на кажаното 
од нив со аромата на „филантропови
те“ милиони ги фрли во тежок твореч
ки занес и немир, кој продуцираше 
стотина наслови со слична конотација, 
сите „украсени“ со грдата, исмејувач
ка конотација на сопствениот народ. 
Макијавели поцрвени, но, сепак, исту
рањето на гневот не успеа да го тргне 
сивилото на признанието на пораз од 
фацијалната експресија на опозици
ските јуришници и извртувачи.

АНАЛИЗА

Трајковски и на Црвенковски. Слично како и постариот плукач 
на народот, кој овој помладиот милува да го нарекува стока, ов
ци и слично, имаше „чест“ директно да служи претседател што 
загина во, благо кажано, чудни околности. И додека Фрчкоски 
ќе го паметат по очилата „рејбан“ и по коњите, Пендаровски 
ќе остане запаметен и како тој што не влезе во авионот на 
Трајковски. Башка како човекот што како претседател на ДИК 
даде амин за изборот на Бранко Црвенковски за претседател, 
избори на кои имаше страшни индиции за дузина нерегулар
ности. Само тогаш немало кој да ги снима, или имало ама ги 
наплатил? Амнестијата на синот на Верушевски и неговиот 
ангажман во амбасадата во Рим зборува доволно... Нејсе профе
сорскиот ангажман, најдобрата нишка што ги поврзува двајцата 
„суперсдсмовци“, сепак, е Бранко Црвенковски. Истиот тој БЦ 
им беше силна поткрепа и поддршка во „кариерата“. Со него 
силно ги поврзуваат и карактерните особини, па не случајно 
се неговите најомилени партиски деца, помладиот и со иднина 
да биде новиот лидер на партијата, секако, откако „црпнатиот“ 
од Муртино ќе го даде целиот свој придонес во прикаската. 
Стручњакот за сточарство е следниот лидер, велат упатените, 
а по божствената интервенција на папата, спасителот ќе завр
ши како класична, пресметана и за сите нив многу поднослива 
колатерална штета... █

Пендаровски и Фрчкоски се ликот на совршениот сдсмовец за врхушката?!

АНАЛИЗА

Последните настани и осо-
бено митингот организи-
ран од владејачката маке-

донска коалиција покажаа дека 
е минато времето кога владата 
во Скопје можеше да ја смени 
политичката мапа во земјава 
и да прави „генетски урбани-
зам“ со телефонска нарачка. 
За донесување одлуки што мо-
жат да бидат третирани како 
„антимакедонски“ во иднина 
ќе мора да се праша народот, 
и тој што го поддржува Заев и 
тој што застана зад Груевски. 
И за тоа ќе мора да има кон-
сензус, а не празни ветувања и 
шарени бонбони. Без разлика 
дали има вистина во „конспи-
ративните теории“ дека САД 
сакаат да го прекинат протокот 
на руски гас преку македонска 
територија, кога тоа не можат 
да го направат на грчка тери-
торија, македонските граѓани 
на митингот на ВМРО-ДПМНЕ 
пред Собранието јасно порачаа 
каква е реалноста во земјава. 
Првата и главна порака е дека 
дури и ако биде ВМРО-ДПМ-
НЕ насилно урната од власт 

БРОЈКИ, БУКВИ И ВИДЕОЛЕНТИ

Решението на 
кризата мора да 
ја има предвид 
реалноста
Двата митинга што ги одржаа опозицијата и власта не ја сменија 
општата слика за македонската политика и реалност. Тоа што дава 
нова слика, претходно невидена во земјата, е улогата на јавноста во 
политичките пресметки, но не во однос на внатрешните политички 
противници туку во однос на странските стратегиски пријатели

Пишува | Горан Момироски  

според „украински урнек“, во 
Македонија со години нема 
да може да се спроведе ниту 
една стратегиска одлука. Иако 
е релативно голем бројот на 
приврзаници што излегоа на 
протестот, кој Заев од граѓан-
ски, со промоција на партиска 
програма, го претвори во по-
литички од интерес на една 
партија, не е толку важен во 
политичка смисла затоа што 
тој не е фактор што може да 
влијае при изборот на идна 
власт. Заев иако собра прис-
тоен број луѓе, сепак, покажа 
дека кога станува збор за суро-
ва политичка сила тој е марги-
нална фигура. Меѓу десетици-
те илјади (меѓу 20 и 50 илјади, 
како што тврдат проверени 
медиуми) имаше и Албанци, 
кои никогаш нема да гласаат за 
Заев на избори (чест на исклу-
чоците). Меѓу нив имаше луѓе 
што јавно признаваат дека не 
се за СДСМ туку дека се про-
тив Груевски. Огромен дел од 
нив беа членови на невладини 
организации блиски на опози-
цијата или на фондацијата на 

Сорос. И најважно од сѐ, ако се 
оди со некаква средна бројка 
на присуство од 30 илјади, на 
митингот немаше ниту поло-
вина од членството на СДСМ за 
кое од улицата Павел Шатев се 
тврди дека е околу 70 илјади. 
Заев со митингот за кој беше 
сигурен дека ќе собере 100.000 
луѓе покажа дека како поли-
тички фактор нема потенцијал 
да ја преземе власта. Дополни-
телно покажа дека дури и да 
ја преземе, уште помалку има 
капацитет да ја практикува. 
И тука доаѓаме до вредноста 
на бројот на луѓе што се поја-
ви пред Собранието. И покрај 
неколкумесечното вадење „не-
чисти алишта“ од понекогаш 
шокантни разговори, и покрај 
извртувањето на дел од слуш-
натите пораки од разговори-
те, Груевски успеа да собере 
огромен број приврзаници. 
И во овој контекст воопшто 
не е битно дали Заев плаќал 
по 1.000 денари за учество 
или владата ги терала своите 
приврзаници да дојдат. Важно 
е само тоа дека луѓето дојдоа 
како што ќе дојдат и кога ќе 
треба да се гласа. Со таа раз-
лика што тие што се појавија 
пред Собрание ќе гласаат за 
коалицијата на Груевски, а тие 
од пред владата, секој според 
својата политичка определба. 

Амбасадорите му 
одмогнаа на Заев 

Протестите пред владата 
расчистија уште еден голем 
мит во јавноста. Иако за многу 
поддржувачи на опозицијата 
најавата за учество на шест ам-
басадори од највлијателните 
европски земји беше доказ за 
конечна победа на Заев против 
ВМРО-ДПМНЕ, сепак, за авторот 
на овој текст токму тоа беше 
најголемиот пораз на Заев во 
последниве неколку месеци. 

Од една страна се покажа 
дека западните амбасадори 
веќе немаат моќ да влијаат 
на македонската политика 
како што беше до 2004 годи-
на, кога Зајас стана центар на 
Кичево а Велешта се пресели 
на градска плажа во Струга. Од 
друга, се покажа дека народот 
веќе е заморен од лажни вету-
вања и од дволичната поли-
тика на западот, кој нѐ држи 
во чекалницата на НАТО и на 
ЕУ цела деценија само пора-
ди насилникот Грција и затоа 
не ги следеше амбасадорите 
во протестите. Многумина од 
тие што се против Груевски на 
социјалните мрежи реагираа 
на најавеното присуство на 
амбасадорите, кои како нико-

гаш претходно во историјата 
на дипломатијата се вмешаа во 
внатрешните работи на една 
суверена земја. За многумина 
пораката е едноставна и за 
некого болна, Заев дури и со 
јасна и недвосмислена под-
дршка од западот не може да 
создаде критична маса, која би 
била доминантна во реалната 
политика. 

НАТО и ЕУ остануваат 
стратегиска цел

На ваквите дипломатски игри 
Груевски недвосмислено одго-
вори дека Русија не е приори-
тетен партнер за Македонија и 
дека членството во НАТО и во 
ЕУ немаат алтернатива, на што 
веднаш беше одговорено од 
американскиот Стејт департ-
мент. Тие што знаат да читаат 
дипломатски шифри ја сфатија 
пораката. Стејт департментот 
меѓу редови порача: „Од Груев-
ски баравме да има политичка 
одговорност и да се истражи 
наведеното за криминал и за 
корупција во владата, на што 
беше позитивно одговорено, и 
сега на ред е Заев, кој треба да 
го врати СДСМ во Собранието.

Се разбира, од Заев како ме-
ханизам што може да донесе 

промени во Македонија никој 
од неговите партнери нема да 
се откаже веднаш. Тоа не би 
било ни фер ниту корисно, но 
очигледно е дека кога вашиот 
фаворит ќе покаже дека нема 
потенцијал да победи на на-
редните избори треба да ба-
рате нов начин да се дојде до 
целта, послушна влада. Во исто 
време мора да се биде внима-
телен и да се дојде до ситуација 
во која нема да има губитници, 
во која нема да се разочараат 
луѓето што, искрено или не, 
сакаат да падне владата на 
Груевски. 

По двата протести на кои 
вистинската бројка воопшто 
не е важна, јасно е дека Ма-
кедонија, без разлика колку 
и да траат преговорите меѓу 
ВМРО-ДПМНЕ и СДСМ, нема да 
влезе во драматична завршни-
ца, туку во мирен расплет. Се 
разбира, само доколку друга-
рите, соборците, роднините и 
финансиерите на командант 
Укшини и на неговата група 
не решат да се одмаздуваат и 
да киднапираат македонски 
полицајци и војници за да ги 
разменат со заробените теро-
ристи. Во такво сценарио никој 
не може да каже каде и каков 
е крајот на најновата македон-
скаa драма. █

Коридорот 8 во 
фронтален напад
Еди Рама и Бојко Борисов не можеа да останат надвор од 
македонската каша. Двајцата премиери на земји на НАТО од Коридорот 
8, секој тргнувајќи од своите интереси, директно се вмешаа во кризата 
и докажаа дека сликата за Македонија и 4 волци во соседството не е 
само мит туку реална политика

Пишува | Горан Момироски  

Кои се двајцата балкански 
политичари што се обиду-
ваат да извлечат поени за 

себе и за своите влади во по-
следниве случувања во Маке-
донија. Едниот е добро познат 
контроверзен политичар, кој во 
својата биографија не крие дека 
бил телохранител на бугарскиот 
комунистички диктатор Тодор 
Живков, а подоцна е поврзуван 
со низа спорни процеси во бу-
гарската економија и подземје. 
Славата ја здоби како прв човек 
на националната служба, која 
расчистуваше сметки со припад-
ници на бугарското подземје, 
по што стана градоначалник на 
Софија и подоцна премиер. Не-
колку пати досега ја менуваше 
реториката кон Македонија и 
од закани за вето и конкретни 
чекори во тој правец се префр-
лаше на умерен колосек и твр-
деше дека Македонија и Буга-
рија треба да бидат најблиски 
пријатели. Последниот чекор 
со трупање бугарска војска на 
македонската граница само го 
потврди тоа што сите го знаеме 
дека односот кон Македонија на 
Борисов и на другите бугарски 
колеги се гради во зависност од 
внатрешната состојба во Буга-
рија. Во ситуација кога најсиро-
машната земја-членка на ЕУ се 
соочува со сериозна политичка 
и економска криза и кога, спо-
ред анкетите, две третини од 
населението не се задоволни од 
животот и од односот на Софија 
кон Москва (со што добиваат 
бугарските социјалисти) Бо-
рисов мораше да го употреби 
„македонскиот“ аргумент за 
да ја задоволи јавноста и да ја 

оттргне од секојдневните маки 
што на запад одведоа околу два 
милиона Бугари. Неофицијални 
процени велат дека на листата 
на земји што најбрзо го губат на-
селението (тука е и Македонија) 
Бугарија е меѓу првите три, со 
загубени речиси една четвртина 
од вкупниот број граѓани. Изја-
вата на Борисов дека војската на 
источната македонска граница 
може да прифати 90.000 бега-
лци со бугарски пасоши силно 
одекна во бугарската јавност и 
повторно привремено направи 
херој од поранешниот поли-
циски генерал. Многумина во 
Бугарија се согласуваат дека за 
да се заборави на пропаѓањето 
на трите енергетски проекти, 
нуклеарната централа „Белене“, 
нафтоводот Бургас - Алексан-
дрополис и „Јужниот тек“, кои 
Софија ги откажа по притисо-
ците од западните партнери, се 
одлична причина и во иднина 
Борисов да ја користи секоја 
можност за да се прикаже како 
голем политичар. Дали тој за 
стратегиското разместување-
то на војската, членка на НАТО, 
ги информирал генералите на 
алијансата и дали тие го одо-
бриле овој политички чекор и 
злоупотреба на војската, допрва 
ќе треба да каже Столтенберг. 

Вториот политичар што се 
обидува да ќари од македон-
ската криза, а кој со своите 
воинствени изјави за голема 
Албанија, на некој начин, и го 
најави кумановскиот инци-
дент, е Еди Рама, поранешен 
уметник на привремена работа 
во политиката. Поранешниот 

член на извршниот одбор на 
Соросовата фондација Отво-
рено општество и единствен 
гостин од балканските лидери 
на последната свадба на Џорџ 
Сорос (се ожени пред две годи-
ни на 83-годишна возраст со 
двојно помладата свршеница) 
деновиве ни кажа дека Алба-
нија ќе ја блокира Македонија 
во НАТО. Причината е стариот 
добар Охридски рамковен до-
говор, кој сега е дел од маке-
донскиот устав. Рама, за кого 
српски извори тврдат дека за 
време на августовската средба 
за Западен Балкан во Берлин се 
истакнал со своето полтрон-
ство, што дури и на домаќините 
им станало непријатно од не-
достоинственото однесување 
на албанскиот премиер, сега 
станува голем националист 
и фактор на Балканот. Но тоа 
што Рама ја следи реториката 
на неговиот претходник Сали 
Бериша и планира голема 
Албанија, веќе не е тема. Сега 
централното прашање е зошто, 
како своевремено Бериша, сега 
САД и ЕУ не го караат за негови-
те инфантилни идеи. Дилема-
та деновиве е може ли Рама да 
го прави ова без консултација 
со своите западни партнери, 
кои досега не го осудија за го-
лемалбанската реторика и за 
заканата дека ќе го приклучи 
Косово кон Албанија? Или игра 
по нотите на тазе младожене-
цот и негов ментор Џорџ Сорос? 
Малкумина би ја исклучиле 
можноста и двете опции да се 
во игра, истовремено. █

ЗАПАД СЕ ЗАКАНУВА, ИСТОК НИ ПРАТИ ВОЈСКА НА ГРАНИЦА

Најголемиот дел од македонската јавност и медиуми не ги следат 
медиумите што објавуваат на албански јазик и не знаат што се случува 
во голем дел од Балканот каде што живеат Албанци. Ако во Македонија 
ситуацијата делумно се промени во последните неколку месеци кога 
македонските медиуми почнаа да пренесуваат вести и информации од 
медиумите на албански јазик, тоа не е случај со косовските и со албанските 
медиуми за кои воопшто не знаеме како функционираат

Пишува | Горан Момироски  

Благодарение на неколку 
ентузијасти што преку 
социјалните мрежи пре-

несуваат вести од Косово, може 
да се види дека Македонија во 
иднина во каква било напната 
ситуација ќе има сериозен про-
блем да ја прикаже вистината 
кога се работи за Албанците. 
Во случајот со Куманово, да не 
беше Али Ахмети кој делумно 
пред Албанците раскажа што 
точно се случувало во Кумано-
во и околу него, Македонија ќе 
беше апсолутен губитник во таа, 
пред сè, пропагандна војна. Тие 
што редовно ги следат албан-
ските медиуми во регионот и 
познавачите на шемата со која 
тие и во 1999 година и во 2001 
година и сега ја добиваат про-
пагандната војна тврдат дека се 
работи за старата добра техника 
која што кога се има национален 
набој, многу сиромашни луѓе и 
доволно пари успешно се реа-
лизира. Што точно се случи и сè 
уште се случува во албанскиот 
јавен дискурс по настаните во 
Куманово? За време на првични-
те информации за судирите во 
Куманово, кога и македонската 
јавност беше манипулирана со 
информации за загинати циви-
ли и деца меѓу нив, косовските и 
радикалните албански медиуми 
молчеа и чекаа информации или 
координација. Во тој период од 
два-три дена со осуда за инци-
дентите и премолчено призна-

вање на одговорноста се јави 
најмоќниот косовски политичар, 
сега министер за надворешни 
работи, Хашим Тачи, но и тој по-
доцна потклекна пред системот 
што самиот го градел. 

„Ја не знам, ја сам  
био на подрум“
За неколку дена почна добро-
познатата „медиумска шема“ во 
која македонската (славомаке-
донската) полиција ги начека-
ла во заседа невините косовски 
борци за слобода и за права на 
Албанците. Систематски се пре-
несуваат изјави на т.н. експерти 
во кои Укшини, Бегу и другарите 
биле наместени од македонски-
те власти, дека тие биле невоо-
ружени, дека биле предадени од 
македонски агенти кои се ин-
филтрирани во нивните редови. 
Притоа не се заборава во секој 
момент да се потсети на нивна-

та огромна улога како ослобо-
дители од 1999 година или на 
нивното херојство од настаните 
во 2000/01 во Јужна Србија и во 
Македонија. Во медиумските ма-
нипулации не беа изоставени 
ниту најблиските на нивните 
семејства кои во најголем дел го 
користеа трикот виден во Маке-
донија во 2001 година кога ниту 
еден Албанец не знаеше кои се 
луѓето што влегле во нивните 
маала, населби и села, а што 
популарно се опишува со рече-
ницата „Ја не знам, ја сам био на 
подрум“. Така, таткото на еден 
од убиените рече дека не знаел 
каде оди неговиот син, а послед-
но што слушнал е дека ќе оди за 
Албанија, сопругите сведочат 
дека децата на убиените и на за-
робените терористи во Кумано-
во останале без родители само 
поради антиалбанските емоции 
на македонската полиција. Дури 
и умерените и професионални 
медиуми, какви што на Косово 
има прилично, не се обидуваат 
да ја растераат оваа медиумска 
магла која ќе има долгорочни 
последици на односите меѓу Ко-
сово и Македонија и генерално 
на односите меѓу Македонците 
и Албанците во целиот регион. 
Одеднаш, за само неколку дена 
познати криминалци, осудени-
ци за тешки кривични дела на 
Косово и луѓе што рекетирале 
стотици бизнисмени на Косово, 
станаа жртви. Преку ноќ, како 
по некоја невидлива наредба, 
најголемиот број косовски меди-
уми влегоа во шемата и создадоа 
„апсолутна вистина“ во која Ма-
кедонците се агресори затоа што 
убиле и заробиле четириесетина 
криминалци. Во доброкоорди-
нираната пропагандна акција 
се вклучија и невладини органи-
зации, политички партии, разни 
експерти кои потоа измислија 
дека притворените заробеници 
се малтретирани од македонски-
те полицајци и од тоа сè уште се 
прави огромна драма која лесно 
може да предизвика одмазднич-
ки акции против припадниците 
на МВР. Се разбира, во сите овие 
медиумски настапи нема офи-
цијални информации и изјави 
од македонските институции, 
дури се игнорираат и претстав-
ниците на албанските партии во 
Македонија. █

ТЕРОРИСТИТЕ ЕЛИМИНИРАНИ, МЕДИУМСКАТА БИТКА ЗАГУБЕНА 

Како косовските 
криминалци 
станаа жртви

ЕКОНОМИJАНА СТОПАНСТВОТО МУ ТРЕБААТ РАБОТНИЦИ, А НЕ МАГИСТРИ И ДОКТОРИ

Никој не сака да биде заварувач, а платата е 1.500 евра
Несоодветно квалификуваниот кадар и натаму 
е еден од клучните проблеми во економијата и 
причина за големата невработеност. За надминување 
на ваквата состојба потребни се интервенции во 
образовниот процес, па така покрај учењето теорија, 
потребно е воведување и што повеќе практика, како 
и преквалификација или доквалификација на голем 
дел од струките што се на располагање, а кои не 
соодветствуваат со потребите на пазарот

Пишува | Александрија Стевковска 

На македонските компании 
итно им се потребни кадри 
што ќе ги работат занает-

чиските и техничките работи. 
Тие засега се дефицитарни на 
пазарот на труд бидејќи сè уште 
владее убедувањето дека се ра-
боти за валкани и слабо платени 
професии, па никој не се нафаќа 
да ги работи. Средношколците 
се решаваат за упис во гимнази-
ите или во стручните училишта 
од типот на средното медицин-
ското училиште каде што се на-
деваат дека ќе здобијат основа 
за свое натамошно школување 
на медицинскиот факултет, или 
општествените и природни нау-
ки. За стручните училишта каде 
што се изучуваат занаетите се 
решаваат учениците со слаб ус-
пех, кои тоа го прифаќаат како 
последна алтернатива за образо-
вание, без намера тоа да го рабо-
тат во животот. Токму затоа мора 
да се разбие стереотипот дека се 
тоа ниско платени професии, за 
повеќе луѓе преку образование 
или преквалификација да се на-
фатат да ги работат, со оглед на 
тоа дека заварувач добива 500 
до 1.500 евра плата, а управувач 
со кран или со тешки машини 
најмалку 600 евра,. Укажувања-
та и на стопанствениците и на 
нивните асоцијации посочуваат 
дека несоодветно квалификува-
ниот кадар и натаму е еден од 
клучните проблеми во еконо-
мијата и причина за големата 
невработеност. За надминување 
на ваквата состојба потребни се 
интервенции во образовниот 

процес, па така покрај учење-
то теорија потребно е и вове-
дување што повеќе практика, 
како и преквалификација или 
доквалификација на голем дел 
од струките што се на распола-
гање, а кои не соодветствуваат 
со потребите на пазарот.

█ Децата уште при упис во 
средните училишта делумно 
поради своите, а делумно по-
ради убедувањето на родите-
лите избираат училишта што 
не се занаетчиски. Девизата 
„Учи за да не работиш“ е дла-
боко вкоренета во менталитет 
на луѓето, па сите ги тераат 
децата да учат за да не бидат 
работници. Токму тоа проду-
цираше многу магистри и док-
тори на науки, кои сега седат 
дома, додека компаниите мака 
мачат да најдат кадри за рабо-
та во градежништвото, пекар-
ството, леарството. И сосема е 
погрешно мислењето дека се 
тие слабо платени работи. Зар 
е ниска платата од 1.500 евра, 
колку што добива заварувач, 
наспроти 20.000 или 30.000 
денари, колку што добиваат 
службениците што имаат за-
вршено факултет. Разликата 
во плата е преголема за луѓе-
то да се раководат од старите 
предрасуди и поделба на про-
фесиите на добри и на лоши, 
притоа повеќе да се решаваат 
да седат дома со диплома и без 
работа и плата, наспроти мож-
носта за преквалификација и 
добра заработка. Затоа држи 

старата поговорка, дека секој 
е ковач на сопствената среќа 
или несреќа. Луѓето мора да ја 
променат прво својата свест, 
а потоа и професијата - велат 
социолозите.      
Според побарувачката за работ-
ници, компаниите засега имаат 
најголема потреба од машино-
бравари, ракувачи со дигалки, 
водоводџии, готвачи, пекари за-
варувачи, кранисти, градежни 
работници, монтери.

█ Пазарот на труд е неурам-
нотежен. Постои голем дел 
неквалификувани кадри, 
особено со средното стручно 
образование, на кои отпаѓаат 
85 проценти од вкупната не-
вработеност. Преостанатите 
15 проценти се лица со висо-
ко образование, магистри и 
доктори на науки. Контину-
ирано се зголемува бројот на 
невработени високообразо-
вани кадри. На стопанството, 
компаниите, домашните и 
странските инвеститори им 
треба стручен квалификуван 
кадар – вели Анета Трајковска, 
директорката на дирекцијата на 
други форми на организирање 
при Стопанската комора.

Сличен е ставот и на директорот 
на Агенцијата за вработување, 
Влатко Поповски, според кој 
многу малку од тие што завршу-
ваат образование се соодветно 
квалификувани, во согласност 
со барањата на пазарот. Тој го 
гледа проблемот во прекумер-
ното запишување на општест-
вените науки, а многу малку на 
техничките.

█ Во последниве 20 години Ма-
кедонија бележи замирање на 
техничкото образование, а зго-
лемување на бројот на учени-
ци во гимназиите. Со тој одлив, 
од технички во општествени 
науки, се намали бројот на 
стручно образовани лица. Тре-
ба да се подигне моралот кај 
учениците дека овие навидум 
валкани професии, всушност, 

гарантираат вработување. Се-
когаш ќе има работа за занает-
чиите и за техничките струки 
– објаснува  Поповски.

Според него, повеќе од 70 про-
центи од објавените огласи се 
барања за вработување технич-
ки кадри. 

█ Имаме професии што се ви-
соко платени, но младите не 
се во тек дека со нив може да 
се заработи - вели Поповски.

Во насока на преквалифику-
вање и на доквалификување 
на кадрите, Стопанската комо-
ра има формирано Бизнис-цен-
тар за тренинг и за обука со 
цел директно да се вклучи во 
поврзување на потребите на 
компаниите за квалификуван 
кадар и невработените лица 
преку обезбедување обуки за 
преквалификација и за доква-
лификација. Бизнис-центарот 
има вкупно 13 верификувани 
програми од различни области, 
кои покриваат побарувани зани-
мања на пазарот на трудот како 
готвач во угостителски објект, 
келнер-гастроном, фасадер, 
гипсер-монтер, монтер за суво-
монтажни елементи, аргон-за-
варувач, шивач во конфекциска 
индустрија, фризер, монтер за 
водоводна и за санитарна инста-
лација, туристичко-агенциски 
службеник, службеник во кни-
говодство, рецепционер и из-
работувач на бели печива. Сите 
програми се спроведуваат во 
соработка со компании-членки 
на Стопанската комора на Маке-
донија, каде што се реализира 
практичната настава, па  компа-
ниите што се вклучени во реали-
зацијата на практичната настава 
се во можност да го препознаат 
квалитетниот кадар и да обез-
бедат нови вработувања, во со-
гласност со нивните потреби. 
Преку обуките на Центарот во 
изминатите две години, 33 про-
центи од учесниците се вработи-
ле во струката за која се преква-
лификувале. █



Црниот  
морков по вкус 

е сладок и 
содржи повеќе 
бета-каротен од 
портокаловиот 

морков. Содржи 
антоцијан, кој 
е растителна 

материја одго-
ворна за сите 
виолетови и 

сини бои на кои 
наидуваме во 

природата

Морковот е растение со 
дебел меснат корен во 
почвата и перјести зеле-

ни листови над почвата. Кај нас 
има поволни услови за одгледу-
вање на овој вид зеленчук, а ви-
олетовата  боја изгледа помалку 
егзотично, па и цената може да 
му биде повисока од портокало-
виот морков кој сите го знаеме.  
 
Морковот е богат со прехранбе-
ни влакна, антиоксиданси, ми-
нерали (Mg, K, Ca) и витамини 
Ц и Б. Содржи висока количина 
шеќер, во прв ред сахароза, но 
многу малку скроб или масти. 
Во текот на првите пет месеци 
од складирање во морковот, се 
зголемува содржината на  ви-
тамин А и ако е заштитен од 
извор на топлина или светлост, 
таа содржина може да се сочува 
во идните три месеци. Чување-
то на морковот во близина на 
јаболка или друго овошје кое со 
дозревањето произведува гас 
етилен, го поттикнува развојот 
на терпеноидите во морковот и 
поради тоа тој станува горчлив.

Морковот може да се консуми-
ра на различни начини: готвен, 
печен или суров (супи, варива и 
колачи). Сок од морков и цвек-
ло се користи како прочистувач 
на крвта и спречува дијареја. 
Останатите придобивки вклу
чуваат олеснување од асма, 
нервоза и кожни болести.

Црната кралица не е нова 
култура, туку настанува со 

вкрстување на старата сорта 
црн морков со нам познатиот 
портокалов морков. По вкус 
е сладок и содржи повеќе бе-
та-каротен од портокаловиот 
морков. Содржи антоцијан, кој е 
растителна материја одговорна 
за сите виолетови и сини бои на 
кои наидуваме во природата: 
црно грозје, плав компир, домат 
итн. Антоцијанот што се наоѓа 
во црната кралица го ослободу-
ва телото од отровните радика-
ли во клетките и учествува во 
процесот на измена на енер-
гијата во телото, регулирање 
на крвниот притисок и превен-
тивно влијае врз болести, како 
рак и срцеви заболувања.

Високата концентрација на бе-
та-каротен дава многу важен 
придонес за здравјето, бистри 
очи, мазна кожа и здрав изглед 
на косата, а исто така го забавува 
и спречува канцерогениот раст.

Предност на црната кралица во 
однос на другите сорти е што 
е слатка, сочна и едноставно 
посебна, до 40 отсто има по-
веќе бета-каротен, има висок 
процент на антоцијани и е без 
генетски манипулации. █

Пишува | Александрија Стевковска  

ВИОЛЕТОВ МОРКОВ, ЦРНА КРАЛИЦА ВО ИСХРАНАТА

Недоволно познат,  
доволно профитабилен
Морковите можат да се поделат во две класи, источни и западни. 
Припаѓаат на фамилијата Apiaceae и постојат преку 100 вида. 
Источните моркови потекнуваат од Азија, и тие обично се виолетови 
(црна кралица – daucus carota) или жолти со разгранет корен. 
Виолетовата боја во морковот доаѓа од пигментот антоцијан. 
Западниот морков потекнува од Холандија и е со портокалова боја. 
Бојата произлегува од каротенот што го содржи морковот

| ЗЕМJОДЕЛСТВОМАЛИ БИЗНИС СОВЕТИ 



	

	

РЕЧЕ И:

█	 Јас морам да добијам легитимност од македонските гра
ѓани, јас во овој момент сум само кандидат, јас не можам 
да ви кажам каква е мојата стратегија за името

█	 Вие имате една предност во однос на нив, вас не ве качу
ваат во комбиња како стока, туку гласате како граѓани со 
име и со презиме 

█	 Како на седница на Влада ќе се разберам со тие пет луѓе 
од ВМРО-ДПМНЕ  (Пендаровски се стави во улога на 
иден премиер)

█	 Владејачката партија со корупција на граѓаните ја узур
пира нивната волја кој да ги претставува

РЕЧЕ И:

█	 Не се согласувам со тврдењата на опозицската партија де
ка на Стево Пендаровски му била украдена победата на 
последните претседателски избори. Пендаровски сам ги 
загуби изборите по дебатата на МРТВ, кога се виде дека 
нема капацитет да му се спротивстави на претседател
скиот кандидат на ВМРО-ДПМНЕ (Васко Ефтов)

█	 Не го мразете Пендаровски, он и јас страдаме од Туретов 
синдром, да му е*** уста погана. (Борис Дамовски)

█	 Не знам кој би можел да се навреди од ваква креатура?! 
(коментар на „Фејсбук“)

ЗОРАН  
ЗАЕВ

МАРЈАН  
ЗАБРЧАНЕЦ

Денеска на протес-
тот пред Владата се 
собраа 100.000 граѓа-
ни на Македонија.

Лидерот на опозицијата, популарниот Црпко 
од Муртино, даде уште еден значаен аргу-
мент во прилог на потребата да се полага 
математика за екстерно. Математиката се 
учи во училиште, а не на улица или на нива.

Ние немаме добиено 
официјално барање 
од ниту едно од здру-
женијата на новинари 

дека нивен претставник сакал да зборува на 
протестот, но затоа, пак, говореа поединечни но-
винари, кои се и граѓански активисти и можеби 
членови на некое од здруженијата на новинари. 
Имаше настап Огнен Јаневски, Петрит Сарачини 
и новинарскиот бенд „Рипортерс“. За тоа што 
ќе зборуваат на протестот секој сам одлучува.

Вистински пример каква слобода на медиуми 
посакуваат. Според нивната филозофија, не-
зависното новинарство подразбира водење 
политички кампањи и држење политички 
говори на иста сцена со Сорос и со петтоколо-
нашите. Можеби на друго место и ќе им успее...

Рекоа, не порекоа Рекоа, не порекоа
НИКОЛА 
ГРУЕВСКИ

Ја повикавме опози-
циската партија да се 
врати во Собранието, 
каде што ќе учеству-
ва во зајакнување на 
собранискиот надзор врз владините инсти-
туции, вклучително и во анкетна комисија за 
објавените материјали.

Колку повеќе скока толку повеќе заглавува 
во калта. Што ќе прави Црпко кога странците 
ќе го пуштат низ вода?

ЏЕФ РАТКЕ,  
СТЕЈТ ДЕПАРТМЕНТ

Овој народ, вие, е 
најдобриот одговор на 
сите оние сценаристи 
кои цврсто веруваат 
дека ќе нѐ искршат, 
дека ќе ни ги исперат мозоците, дека ќе нѐ 
прелажат со креирани, сечени и лепени сним-
ки, со лажни наративи, дека ќе нѐ исплашат 
со терористички банди, дека ќе потклекнеме, 
дека ќе се предадеме. Но, вечерва го добиваат 
одговорот. Македонија не се предава. Македо-
нија е силна.

Народот испрати силна порака дека нема 
да дозволи никој, ни однатре ни однадвор, 
насилно да му наметнува власт. 

СТЕВО 
ПЕНДАРОВСКИ

Овде гледам само луѓе, а 
не политички членови 
и послушници. Овде се 
собираат граѓаните, а 

пред Собранието денеска се собираат партиски 
послушници. Се собираат во кафез. Се собираат во 
кафез како во трло бидејќи лидерот им е пастир.

Пендаровски можеби има проблеми со ви-
дот, но вистинската причина поради која 
не го препознава народот пред Собрание е 
проблемот со ароганцијата.   

Драги сдсмовци, секој 
што ќе науми да се 
врати во овој и ваков 
парламент, во кој вла-
дее тотална агресија 
на мнозинството и апсолутно лудило, веднаш 
јавно ќе го прогласам за малоумен.

Тик-так, тик-так, уште малку ќе дознаеме 
кој е следниот што д-р Геро ќе го прогласи 
за малоумен. 

БРАНКО  
ГЕРОСКИ

Роден: 
3.4.1963 година

Професија: 
политичар,професор и  
аналитичар

Образование: 
доцент по меѓународна  
безбедност

Стока и  овци – се собра
ло животинско царс
тво во државата. Во 

двемилионската држава са
мо 20.000 или, како што тие 
сакаат да се каже, 40.000 со 
македонско државјанство 
припаѓаат на човековиот 
род. Сѐ друго во државата 
не чини. Ако не излезеш 
на протест зад кој се крие 
СДСМ тогаш си овца. Ако из
лезеш на митинг на против
ниците тогаш си стока. Но 
човек не можеш да бидеш. 
Кај се видело и слушано 
да си човек, а да не се сог
ласуваш со политиката на 
СДСМ?! Низа навреди од ни
за лица. Некои  се множат со 
нула, ама некои... на некои 
не можеш да им премолчиш 
и да речеш „остави го, буда
ла е, болен ум“. Можеш за 
Саше Политико да кажеш 
„ај луд е тој, немам намера 
да се заморувам со него, не
ка ме навредува колку што 
сака“. Ама не можеш тоа да 

го кажеш за претендент за 
претседател на државата .

Е тој си зеде за право да на
вреди сѐ што не се согласува 
со него. Минатата година 
трчаше за претседател на 
државата. И тогаш си зема
ше за право уличниот реч
ник да му биде водилка во 
кампања. За него луѓето 
што го поддржуваа проти
вкандидатот беа стока што 
се товара во комби.

Е сега имаме нов израз – жи
вотно во бачило – овца. 

За него тие што излегоа на 
митингот на ВМРО-ДПМНЕ 
во, како што го нарекува, 
бачилото, се овци. Рака на ср
це, имаше и избегани овци, 
надвор од бачилото, што го 
гледа Пендаровски. Можеби 
затоа неговата партија не ги 
изброја тие што беа надвор 
од сообраќајниците. 

 И ова не е првпат Пендаров
ски да го навреди народот, за 
него народот не само што се 
овци, туку беа обична стока.

█ Вие имате една предност 
во однос на нив, вас не ве 
качуваат во комбиња како 
стока, туку гласате како 
граѓани со име и со пре
зиме - рече Пендаровски за 

ВОСОЧНИОТ РАСТЕГНАТ МЕЃУ СТОКАТА И ОВЦИТЕ

време на една посета на Ли
сиче кога претендираше да 
биде татко на државата. Да 
го изберевме ќе требаше да 
биде татко на стока. Како ли 
ќе се наречеше себеси?!

Тој народот од бачилото 
го гледа како корумпиран. 
Смета дека владејачката 
партија со корупција на гра
ѓаните ја узурпира нивната 
волја кој да ги претставува. 
Па тие што не гласале за не
го и за СДСМ се корумпи
рани, што би значело дека 
повеќе од 534.000 граѓани 
во земјава со право на глас 
се корумпирани. Продолжу
ва да ги навредува и потце
нува гласачите.

Тоа е човекот што неговите 
лидери Заев и Шекеринска 
минатата година го претста
вуваа како „ново лице“. Не 
дека баш беше ново лице. Со 
16-годишната кариера носи 

свој багаж во политиката. 
Јавноста го запозна како 
портпарол на МВР, а потоа 
и како советник за безбед
ност на претседателот Бо
рис Трајковски. Но, неговите 
најголеми политички гре
вови се од времето кога тој 
беше претседател на Држав
ната изборна комисија. Од 
таа позиција Пендаровски го 
инаугурираше Црвенковски 
за претседател на државата 
иако сите суштински факто
ри предупредуваа дека на 
изборите во 2004 година се 
прекршени изборните пра
вила. Тој беше на чело на 
ДИК и кога Македонија беше 
осакатена со референдумот 
за територијална поделба. 
Неговиот минат труд гра
ѓаните го паметат до денес. 
Тоа е човекот што во себе ја 
содржи сета ароганција што 
со години ја држи опозиција
та таму каде што е – далеку 
од народот. █ (Р.Р.)

Стево Пендаровски

Н еколку месеци висо
ките американски 
дипломати ја игнори

раа Русија како казна за неј
зината улога во конфликтот 
во Украина. Но, веќе не е така.

Двајца високи американски 
претставници, американски
от државен секретар Џон Ф. Ке
ри и американскиот помош
ник на државниот секретар, 
Викторија Нуланд, ја посетија 
Русија неколку пати овозмо
жувајќи им на некои руски 
политичари да се порадуваат 
на тоа што тие го гледаат ка
ко политичка победа.

„Администрацијата на Оба
ма се плаши да остане над
вор од населбата во Укра
ина, па Нуланд пристигна 
веднаш штом замина Кери“, 
напиша во неделата на „Тви
тер“ Алексеј Пушков, претсе
дател на Комитетот за над
ворешни работи во Долниот 
Дом на рускиот парламентот.

Но, сепак, се чини дека ни
што одлучувачко не излезе 
од посетите.

Средбите на Нуланд во поне
делникот завршија без ни
каков знак на политички на
предок, иако таа се заложи за 
поголема улога на САД за да 
заврши кризата во источна 
Украина, што ги натера вла
дините сили да се свртат про
тив сепаратисти поддржани 
од Русија и каде што загинаа 
повеќе од 6.000 луѓе.

Откако почна конфликтот 
пред повеќе од една година, 
односите меѓу САД и Русија 
потонаа на најниско ниво од 
крајот на Студената војна.

- Целокупната ситуација око
лу билатералните односи е 
депресивна и ние веруваме 
дека одговорноста за тоа е на 
Вашингтон - изјавил рускиот 
заменик-министер за надво
решни работи, Сергеј Ријабков, 
по средбата со Нуланд, според 
руската новинска агенција „Ин
терфакс“.

И покрај тоа, руските и амери
канските дипломати гледаат 
заеднички ангажман во Укра
ина за да го решат проблемот.

Според коментарите што се об
јавуваат на веб-сајтот на Ми
нистерството за надворешни 
работи, рускиот министер за 
надворешни работи, Сергеј Ла
вров, ја поздравил помошта на 
САД и истакнал дека земјите 
нашле „заеднички именител“ 
за време на посетата на Кери 
минатата недела. Тој, исто така, 
признал дека тие имаат нешто 
да прашаат за бунтовниците во 
поглед на потемелна согласност 
за прекин на огнот, иако најго
лемиот дел од провокациите 
доаѓаат од украинските власти.

И покрај прекинот на огнот, по
стигнат на почетокот на оваа 
година во главниот град на 
Белорусија, Минск, борбите во 
делови од источна Украина про
должуваат.

Нуланд, која дојде во Москва 
од украинскиот главен град, Ки
ев, по средбите во понеделни
кот истакна дека никој оттаму 
нема намера да создаде нови 
непријателства. Таа рече дека 
обидите за присвојување земја 
се прават на западната страна 
на линијата Минск, укажувајќи 
дека тоа го прават сепаратисти 
поддржани од Русија.

Но, се чини дека нејзините уве
рувања оти Украина не плани
ра воено да ја прошири својата 
територија не ги успокоија неј
зините руски колеги.

- Досега изгледа дека под
готовката за тој вид акција 
е таму - изјави рускиот заме
ник-министер за надворешни 
работи, Григориј Карасин, за 
државната новинска агенција 
„Тас“ во понеделникот.

Се чини дека руските и амери
канските дипломати ја кори
стат посетата на Нуланд за да 
си ја тестираат меѓусебната по
светеност во зацврстувањето 
на мировниот договор потпи
шан во Минск во септември и 
во февруари. Нуланд минатата 
недела рече дека е време сите 
страни да се покажат со дела, 
а не само со зборови.

Конфликтот продолжи во неколку области 
во источна Украина, особено во близина на 
Широкине. Градот источно од крајбреж
ниот град Мариупол, кој е контролиран 
од Владата, се гледа како пречка за Русија 
за создавање копнен мост до Крим, кој се 
припои кон Москва во март 2014 година. 
Украинските сили не можат да се повлечат 
од планинските места западно од градот 
и да го оставаат Мариупол незаштитен, а 
непрекинатите борби земаат по неколку 
жртви на секои неколку дена.

Нуланд во понеделникот изјави дека 
претставниците на Организацијата за 
безбедност и соработка во Европа треба 
да дејствуваат за да се намали полици
јата на линијата на прекин на огнот во 
области како Широкине. Таа рече дека 
барањето за повлекување на силите под 
примирје, исто така, се однесува и на Ру
сите и нивната поддршка за сепарати
стите. Таа повика да му се овозможи на 
Киев да праќа пратки со хуманитарна 
помош на истокот.

Мировниот процес ќе влезе во нова фаза 
во текот на следните неколку дена, а од 
Киев и од бунтовниците се очекува да се 
соберат во четири работни групи за реша
вање хуманитарни, економски, политички 
и безбедносни елементи на конфликтот.

Посетите од високите американски  претставници и дадоа материјал  
за фалење на Русија

ДИПЛОМАТСКИ ИГРИ И ТЕСТИРАЊА

Но, процесот продолжува и покрај 
неколку други прашања што САД и 
Русија ги вртат против себе.

И двете земји остануваат во судир 
поради санкциите на Западот против 
Русија, за кои САД изјавија дека ќе се 
повлечат веднаш штом договорот од 
Минск целосно ќе се спроведе. Руси
ја би сакала санкциите да се укинат 
летово кога ќе ги разгледува Европ
ската унија, а некои европски лидери, 
како што се грчкиот премиер Алексис 
Ципрас, се противат на нивно про
должување. Иако не даде коментар 
за прашањето со санкциите во по
неделникот, Нуланд изјави дека САД 
настојуваат да го поддржат договорот 
од Минск како и европските лидери.

САД и Русија, исто така, водат пара
лелни разговори за други меѓуна
родни кризи, како што е конфликтот 
во Сирија. Даниел Рубинштајн, спе
цијален американски претставник 
за Сирија, беше во Москва во поне
делникот. Тој се сретна со рускиот 
заменик-министер за надворешни 
работи, Михаил Богданов, за да раз
говараат за конфликтот и за заканата 
од страна на Исламската држава. █

И двете земји остануваат во судир поради санкциите на Западот 
против Русија, за кои САД изјавија дека ќе се повлечат веднаш 
штом договорот од Минск целосно ќе се спроведе. Русија би  
сакала да се укинат санкциите летово кога ќе ги разгледува  
Европската унија, а некои европски лидери, како што се грчкиот 
премиер Алексис Ципрас, се противат на нивно продолжување

Извор: „Вашингтон пост“
Превод: Ана Цветаноска

СВЕТ

П о повод празникот Ѓур
ѓовден, во Струга и го
динава традиционално 

се одржа свечена литија со мо
штите на св. Ѓорѓи Победоносец. 
Стружани покажаа голема почит 
кон својот свет патрон и заштит
ник на градот. Со гурѓовденска
та литија на единство, мир и на 
љубов Струга му се поклони на 
патронот победоносен и вели
комаченик Ѓорѓи. Илјадниците 
верници од сите краишта на зем
јава и оваа година ја продолжија 
древната традиција.

Во свечена поворка со чудотвор
ната икона и со моштите на све
тителот од Рајчица го осветија 
градот на мостовите.

На прославата и годинава при
суствуваа монасите од Бигорски
от манастир и сестринството од 
манастирот „Свети Ѓорѓи Побе
доносец“.

- Литијата се пречекува низ 
струшките улици од многуброј
ни дечиња облечени во народни 
носии, кои радосно ја поздраву
ваат поворката со знаменца со 
Христовото воскресение. Учес
твува и многубројниот народ, 

граѓани на Струга, но најголема 
радост за домаќините е што на 
овој ден пристигнуваат верни
ци и граѓани од сите краишта 
на земјава - вели отец Кирил од 
Бигорскиот манастир.

Покрај со биењето на камбаните, 
пеењето на свештениците беше 
придружено со хор и со орекестар. 
Оваа голема црковно-народна ма
нифестација од година во година 
станува сѐ помасовна.

Ѓурѓовденската литија е  
древна традиција  

во Струга

ВЕЛИЧЕСТВЕН ДУХОВЕН НАСТАН ВО ГРАДОТ НА МОСТОВИТЕ, КОЈ СЕ НЕГУВА ПЕТ ВЕКА

Вакви литии има во Русија, Грција и во  
Романија. Струга е единствена во Македонија,  
а чудотворната икона и моштите на св. Ѓорѓи  
од Рајчица го осветија градот

Пишува | Невена Поповска

>

- Воскресна градот. Пред некол
ку години  беа само неколку лу
ѓе, неколку баби, а сега видете 
во колку голем број се собрани. 
Погледнете и сами, видете ја ра
доста, ми се чини дека денес се 
радува секое цвеќе, секое дрвце 
на свети Ѓорѓи. Видете ја радо
ста во луѓето. Доживејте ја. Хри
стос воскресе - велат стружани.

Овие денови за нив се посебни и 
тогаш ја чувствуваат милоста на 
големиот светител.

- Поголема радост од овој ден 
не постои. Имам 80 години, а 
ова чувство ќе го носам во ду
шата и кога ќе умрам - вели една 
постара стружанка.

Вакви литии има во Русија, Гр
ција и во Романија , а Струга е 
единствена во Македонија. Овој 
величествен духовен настан во 
градот на мостовите се негувал 
пет века, а е возобновен послед
ниве шест години.

- Овој христијански празник 
за нас значи многу, навистина 
многу. Значи мир, значи љубов, 
значи семејство - вели една стру
жанка.

Илјадници верници од сите гра
дови во Македонија доаѓаа за да 
присуствуваат на свечениот пре
чек на моштите на св. Горѓи од 
истоимениот манастир во Рајчи
ца. Светите мошти и чудотворна
та икона посветена на овој светец 
се носеа низ улиците на Струга.

Иконата доаѓа од црквата „Св. 
Ѓорѓи Победоносец“, а таму, пак, 
пристигнала од Света Гора. По
врзана е со едно чудо што се слу
чило. Тројца браќа од Охрид го 
граделе манастирот и не знаеле 
кому да го посветат. Решиле да 
размислат, а потоа да стават ико
на на местото каде што требало 
да стои патронот. Меѓутоа, Бог, по 
своја промисла, направил икона
та сама да си дојде на тоа место. 
Така иконата исчезнала од Лида, 
родното место на св. Ѓорѓи, и се 
појавила на новото место, во „Зо
граф“, манастирот на Света Гора. 
Браќата кога ја виделе иконата, 
сфатиле дека, по божја промисла, 
манастирот треба да му биде по
светен на св. Ѓорѓи Победоносец. 
Но, во Леринско имало владика 
што не верувал во тоа чудо и до
шол сам да се увери. Застанал 
пред иконата, почнал со големо 
непочитување да се однесува со 

неа и невнимателно ја допрел. 
Како што ја допрел, така прстот 
му се залепил за неа. Не можеле 
да му го тргнат. Не помогнале 
ниту молитвите на браќата, и 
морале да му го иесечат прстот. 
По извесно време му се појавил 
св. Ѓорѓи и му рекол: „Затоа што 
не веруваше, нека остане трага 
од твоето неверување на икона
та моја“. На оригиналот сѐ уште 
имало парче од кожата. А овде 
ја има единствената копија, која 
е подарок од отец Пајсиј, неко
гашниот игумен на „Св. Прохор 
Пчињски“.

Според преданијата во Струга, 
како едно од најстарите духовни 
светилишта не само на Балканот 
туку и во Европа, овој празник се 
чествувал уште во 14 век.

Доаѓал народ од далечни краи
шта да се поклони пред моштите 
на светителот, но и да наслади 
душа со малку варена пченица, 
вино и со четврт леб.

Моштите на светителот се на
оѓаат во параклисот, каде што, 
всушност, е сместено делче од 
раката на св. Ѓорѓи. Според отец 
Партениј, овој манастир станал 
место каде што се чуваат мошти
те на св. Ѓорѓи и, навистина, само 
божјата промисла можела да на
прави да дојдат моштите овде на 
чуден начин. Подарок се од еден 
игумен на манастир во Грција, 
ефимениј на една црква, поране

шен монах на Света Гора. Тој се 
викал Епифаниј и извесно време 
поминал на Света Гора. Живеел 
со неколку монаси и сите имале 
делче од моштите на св. Ѓорѓи. 
Мислејќи дека тој ќе биде Ѓор
ѓи, му дале и нему мошти. Но, 
по божја промисла, излегло да 
се вика Епифаниј. Тој ги задр
жал моштите и му ги дал на отец 
Партениј. Кога му ги давал, му 
рекол: „Ете зошто сум ги чувал 
моштите, за да ви ги дадам вам“. 
Кога ги добил отецот моштите 
не мирисале, но со самото до
аѓање во манастирот почнале 
да мирисаат, да испуштаат бла
гоухание. Делчето е вградено 
во позлатено сребро во вид на 
рака. Таа, по барање на отецот, 
е направена во Солун. На самата 
рака е направен отвор за да се 
гледа делчето и да се бакнува.

- Оваа традиција извесно вре
ме беше речиси заборавена, 
маргинализирана и не се пра
веше толку свечено, но во пос
ледниве години, почнувајќи 
од 2010 година,оваа литија се 
возобнови во својот полн сјај 
и не само што се возобнови, 
туку и се збогати со моштите 
од светиот великомаченик Ге
оргиј - раскажуваат стружани.

Цела Струга беше на нозе во чест 
на овој велелепен настан. Тоа 
беше една раскошна процесија, 
слична на тие што се прават во 
големите православни центри.

- Овој христијански празник 
за нас значи многу, значи љу
бов, значи мир, значи семејс
тво. Празников го доживувам 
како воскресение. Погледнете 
и самите, видете ја и радоста, 
ми се чини дека денес се раду
ва секое цвеќе, секое дрвце на 
светиот великомаченик Ѓор
ѓи. Видете колкава е радоста 
во луѓево само, доживејте ја, 
почувствувајте ја. Ова е доказ 
дека Господ  бере гајле и наро
дот да биде соединет, да биде 
единствен, нема поголемо бо
гатство од љубов и во куќа и 
во држава - велат учесниците 
во процесијата. █

РЕПОРТАЖА

Г ихт е една од најчестите фор
ми на артритис и може да пре
дизвика силни болки. Гихтот 

е нарушување на метаболизмот на 
мочната киселина. Причината за 
ова заболување е присуството на 
кристали од мочната киселина во 
синовијалната течност во зглобови
те. Гихтот е едно од артритичните 
заболувања за кои постои најголем 
избор на терапии. Лекувањето обич
но се состои од нестероидни анти
воспалителни лекови, во случај на 
чести или многу силни напади, „ало
пуринол“, кој помага да не дојде до 
создавање мочна киселина.

█ Кои се причините и симпто
мите на гихтот? Каква форма 
на артритис претставува ова 
заболување?
ПУШЕВСКИ: Гихтот е болест на 
метаболизмот, тоа е нарушува
ње на метаболизмот на пури
ните, чијшто краен продукт е 
мочната киселина, која се из
лачува преку бубрезите. Најче
сто се работи или за зголемена 
продукција на мочна киселина 
во организмот, хиперурикеми
ја, или за намалено излачува
ње преку бубрезите. Обично се 
работи за комбинација на овие 
две состојби. Гихтот се дели на 

примарен и на секундарен гихт. 
При примарниот гихт од значе
ње е генетската предиспози
ција. Постојат семејства во кои 
гихтот се јавува многу почесто, 
поради некои дефекти во нив
ниот организам. Ако во семејс
твото родителите или еден од 
нив боледуваат од гихт, тогаш 
е голема веројатноста и некои 
од нивните деца да се разболи 
од гихт. Таа веројатност е до 20 
проценти. Втората причина за 
појава на гихт е зголеменото 
внесување пурини преку хра
ната. Пурините најмногу ги 
има во месото. Секундарниот 
гихт е последица на зголемено 
разградување на клетките во 
организмот. Тоа е случај при 
малигните болести на хема
топоетскиот систем, понатаму 
при некои видови анемии како 
што е хроничната хемолитичка 
анемија, зголемено распаѓање 
на клетките има при користе
ње на цитостатици кај малиг
ните болести, при зрачење од 
истите причини.

█ Во што се состои лекување
то? Каква е терапијата?
ПУШЕВСКИ: Постојат пре
вентивни мерки во однос на 
исхраната и давање соодвет
на терапија. Што се однесува 
до лекувањето, при напад на 
гихт, односно акутна атака на 
гихтот потребно е да се смири 
со давање антиревматици во 
максимално дозволени дози и 
тоа сѐ додека трае нападот. Ако 
се работи за прв напад, тогаш 
нема потреба од друга терапија. 
Ако се повторуваат нападите, 
тогаш, по смирување на на
падот треба да се воведе хро
нична терапија. Најдобар лек 
за смирување на акутна атака 
на гихтот е „колхицин“. Тој, за 
жал го нема кај нас. Тој најдобро 
ја смирува самата атака. Што се 
однесува до хроничното леку
вање, тука постојат два вида ле
кови. Едните се таканаречени 
урикостатици, чијшто главен 
претставник е „алопуринолот“. 
Тој ја намалува синтезата на 

мочната киселина и ја зголе
мува нејзината елиминација 
преку бубрезите. Ако ваквите 
пациенти имаат камчиња или 
песок во бубрезите, алопурино
лот ја зголемува нивната ели
минација и спречува создава
ње камчиња. Дури и ако има 
камчиња и ако тие се од помал 
размер, тогаш може и да ги то
пи. За „алопуринолот“ постојат 
три правила, кои веќе дваесе
тина година се поставени од 
страна на американската рев
матолошка асоцијација. Тоа се: 
прво - да не се дава терапија со 
„алопуринол“ за време на напа
дот, второ – откако ќе се почне 
терапија со „алопуринол“, таа да 
не се прекинува никако и трето 
и да се јави нов напад, треба 
да се третира со нестероидни 
антиревматици, а се продолжу
ва со „алопуринолот“. Значи не 
почнувај за време на напад, не 
прекинувај и не ја менувај до
зата без советување со лекарот. 
И промена на дозата доведува 
до промени на нивото на моч
ната киселина во крвта и тоа 
може да биде причина на нов 
напад. При таканаречен хрони
чен гихт доаѓа до таложење на 
кристалите на мочната кисели
на во меките ткива, тоа значи 
најчесто околу лакотот, околу 
зглобовите на прстите или на 
стапалата, на ’рскавицата на 
ушните школи. Тоа се зрнести 
формации со различна голема, 
белузлаво-жолти по боја, кои се 
нарекуваат тофи и кои ако тра
ат подолго може да пукнат. Од 
овие тофи истекува белузлава 
течност. Тоа се кристалите на 
мочната киселина.

█ Како да се превенира ова 
заболување? 
ПУШЕВСКИ: Од превенција
та, треба да се избегнува хра
на што е богата со пурини, тоа 
значи дека треба да се избег
нува црвено месо, мрсно месо, 
продукти од внатрешни органи 
како џигери, слезинки. Бидејќи 
најчесто се работи за лица со 
зголемена телесна маса, треба 

да ја намалат својата телесна 
тежина. Многу е важно да се 
избегнува алкохол затоа што 
алкохолот на два начинa дове
дува до зголемено ниво на моч
ната киселина во организмот. 
Прво, алкохолот ја намалува 
елиминацијата на мочната ки
селина преку бубрезите и вто
ро, во метаболизмот на алкохо
лот се создава кисела средина, 
која е идеална за таложење на 
кристалите на мочната кисели
на во зглобовите, меките ткива 
и во бубрезите. Тоа значи дека 
треба да се избегнува секој вид 
алкохол, особено пивото. Друг 
вид храна е дозволенa, како на 
пример пилешко месо, немрсна 
риба, дури е дозволено и те
лешко месо, ако не е мрсно, но 
сето тоа во умерени количини, 
два до трипати неделно. Оваа е 
хронична болест, слична на ди
јабетес, само што таму е едно, 
а тука станува збор за друго 
нарушување. Тоа е болест на 
метаболизмот, кај гихтот многу 
често има зголемени триглице
риди и холестерол, што носи 
друг ризик. Кај 30 проценти од 
болните од гихт постои шанса 
со тек на време да добијат и 
дијабетес. Слободно може да се 
консумираат млечни произво
ди, потоа грав, грашок, борани
ја и ако имаат зголемена телес
на тежина, мора да ослабнат.

█ Како да се спречат повтор
ните напади?
ПУШЕВСКИ: Во клиничката 
слика акутниот напад на гих
тот се јавува најчесто на но
зете, и тоа на ножен палец, на 
стапалото, колената и поретко 
на другите органи. Обично, на 
појавата на нападот претходи 
и обилна консумација на месо 
зачинето со алкохол и втора 
причина може да биде долго 
пешачење, долго возење со 
автомобил, тесни чевли, кои 
може да бидат провоцирачки 
напад кај луѓе кај кои веќе има 
зголемено ниво на мочна кисе
лина. Нападот најчесто почнува 
ноќе со болка што постепено 

се засилува и станува речиси 
неиздржлива поради што ва
квите болни не можат да спијат, 
постојано се во некое движење 
барајќи начин како да се смири 
болката, но во тоа никако не 
успеваат. Уште кај старите Грци 
Хипократ опишал дека ваквите 
болни постојано се вртат в кре
вет, дури и допирот од чарша
фот им предизвикува болки. Ва
ков напад е обично придружен 
со изразен оток и црвенило на 
болниот зглоб. Нападот може 
да трае неколку дена, некогаш 
и до десет дена, потоа поминува 
или со терапија, или спонтано. 
И во почетокот, ваков напад мо
же да се повторува еднаш на 
две-три години. Меѓутоа, ако 
не се преземат превентивни 
мерки, овие напади стануваат 
сѐ почести и со време доаѓа до 
оштетување на зглобовите, а во 
бубрезите доаѓа до создавање 
камчиња, што подоцна дове
дува до оштетување на бубре
зите и до хронична слабост на 
бубрезите.

█ Дали мажите заболуваат од 
гихт повеќе отколку жените? 
Зошто е тоа така?
ПУШЕВСКИ: Гихтот е типично 
машка болест. Уште Хипократ 
поставил една аксиома во која 
се вели дека од гихт не боле
дуваат жените до менопауза и 
евнусите, што значи дека во ос
нова е машкиот хормон. И затоа 
жените боледуваат од гихт по 
менопауза. Женските хормони 
ги штитат жените од оваа за
болување. Болката кај гихт е 
најсилна болка во ревматологи
јата, се споредува со породилни 
болки кај жената.

Ако се внимава на исхраната и 
ако се користи лекот „аропули
нол“ во терапијата со време тие 
напади престануваат, нема нови 
напади. Ова е болест каде што 
постои може да се рече идеален 
лек во лекувањето. Ретко во ме
дицината има лек што дејствува 
директно на механизмот на на
станување на болеста. █

Болката кај гихт е  најсилна болка во ревматологијата
ПРОФ. Д-Р АЛЕКСАНДАР ПУШЕВСКИ, РЕВМАТОЛОГ ЗДРАВJЕ

Ако се внимава на исхраната и ако се користи лекот 
„аропулинол“ во терапијата со време нападите преста­
нуваат, нема нови напади. Ова е болест за која може да 
се каже постои идеален лек во лекувањето. Ретко во ме­
дицината има лек што дејствува директно на механизмот 
на настанување на болеста, вели проф. д-р Пушевски

| ИНТЕРВЈУ |  

ИсториJа

Херојската смрт на Дине Абдураман
МАКЕДОНЦИТЕ ОД ЕГЕЈСКИОТ ДЕЛ НА МАКЕДОНИЈА

Н а крајниот југоисток од 
леринската околија, од
далечен 39 километри од 

градот Лерин, во близина на 
гратчето Соровичево и на самиот 
брег на Островско Езеро, се на
оѓа селото П’теле или, според 
денешното официјално грчко 
име, Агиос Пантелеимонас. Во 
селото, како во минатото, така и 
денес, живее етничко македон
ско население. На почетокот на 
20 век населбата имала малку 
помалку од 2.000 жители, а денес 
има 1.100. Според својата место
положба, како гранично место 
меѓу леринската и воденската 
околија, П’теле било високо на 
агендата во македонското наци
оналноослободително движење, 
како во времето на илинденска
та епопеја, така и во периодот 
на десетгодишните воени слу
чувања во грчката држава за 
време на Втората светска војна 
и на Граѓанската војна. Во овие 
процеси било активно инволви
рано и локалното население, од 
кое произлегле многу значајни 
личности, кои на еден или друг 
начин оставиле белег во маке
донската историја. Една од нив, 
несомнено, бил и Констандин 
Абдураманов или попознат како 
Дине Абдураман.

Точниот датум на раѓањето на 
Дине, според досегашните исто
риски извори, не е познат. Од тоа 
што се знае, според податоците 
кои ги дават неговите соборци, 
во периодот на неговото херој
ско загинување (1902), Абдура
ман бил зрела и фамилијарна 
личност, според Христо Силја
нов тој имал околу 45 години, 
значи, донекаде, и возрасен за 

комитски начин на живот. Исто 
така, во прилог на напишаното 
оди и фактот дека многу рано, во 
1896 година, стапил во редови
те на Македонската револуци
онерна организација (МРО), а 
подоцна станал и раководител 
на локалниот комитет во П’теле.

Засилување на активноста на ре
волуционерното движење во ле
ринската околија се забележува 
по поставувањето на Георги Поп 
Христов за околски раководител. 
Покрај формирањето локални 
комитети во најголем дел од ма
кедонските села, тој ја форми
рал и првата терористичка гру
па, како и група за пренесување 
оружје по селата. Во последната 
група бил вклучен и Дине, за кого 
Поп Христов во своите спомени 
напишал: „За таа цел имавме 
подготвено запрежни коли со 
двојно дно. Со таква кола Дине 
Абдураманов пренесуваше пу
шки дури во Битола. Пушките 
се купуваа од Турците. Тие беа 
од грчката марка ’гра‘, ограбе
ни во време на турско-грчката 
војна во 1897 година“.

Натамошен подем на револуци
онерното движење во Лерин
ско се случило во 1900 година, 
кога во околијата пристигнал 
војводата Георги Иванов или по
познат како Марко Лерински. 
Организациско-агитацските 
способности на Марко претста
вувале големи адути, посебно 
што за кратко време успеал да ја 
создаде т.н. четничка школа. Во 
тоа време Организацијата во Ле
ринско почнала со ликвидирање 
османлиски шпиони, кои, обич
но, биле регрутирани од редови
те на патријаршиското, прогрч
ко настроено население. Таков 
бил примерот со убиството на 

патријаршискиот свештеник во 
селото Неред, Константин Зиси, 
во септември 1900 година.

Со пристигнување на војвода
та Марко Лерински, набрзо ка
ко нелегален член на МРО кон 
околиската чета се приклучил 
и Дине Абдураман. Како нејзин 
дел, тој активно бил вклучен 
во организациско-агиациската 
дејност, во судско-казнените 
активности, во подготвување на 
населението за востание, во пре
несувањето на оружје, итн. Исто 
така, оваа чета покрај активно
ста во леринската околија, се 
истакнала со својата дејност и 
во воденската и во костурската 
околија. Таа била присутна и го 
придружувала Гоце Делчев за 
време на неговата обиколка во 
костурската, леринската и во во
денската околија кон крајот на 
1901 година и во почетокот во 
1902 година. Делчев за време на 
посетата на селото П’теле пре
стојувал во куќата на Абдураман, 
каде што поминал неколку часа 
во дружба со синот на Дине. Оваа 
случка ни ја пренел сведокот на 
овој настан, Христо Силјанов, кој 
забележал:
„Гоце се забавуваше со малото 
Абдураманче, ученик во ло
калното училиште и достоен 
син на својот татко. Чаушот 
често го прашувало момчето ка
де е татко му, а тоа одговарало:

- Татко ми е комита.
- Ама имате ли абер дека 
некој ден ќе ви ја донесам 
неговата глава?
- Како да не, ако можете! – 
одговарајќи на таков начин 
момчето, уверено, дека јунак 
како неговиот татко нема 
никогаш да се предаде жив.

А кога чаушот итро го прашал: 
Вчера до кога татко ти престо
јувал кај вас? Детето му го да
ло следниов одговор: Тој не си 
отиде уште, горе си пие ракија.

Гоце се восхитуваше и го га
леше по косата малиот сого
ворник. Тој ги сака децата, 
верува во нивната фанатична 
верност...“.

Исто така, Силјанов ни ги пре
нел неговите гледишта за фи
зичкиот изглед и карактерни
те особините на Дине: „Дине 
Абдураман, стар работник 
од тој крај, во минатото се 
занимаваше со пренесување 
на оружје од југот. По откри
вањето на Иванчовата афе
ра (1901) неговиот престој 
во селото бил невозможен 
и тој пребегал кај Марко. 
Меѓу своите соселани, па и 
во целата околија, тој бил 
сметан за авантурист и за 
женскар. Неговите очи биле 
секогаш влажни, а дебелите 
усни, кои се зацрвенуваат ме
ѓу бујните мустаци и брада, 
ги издавале неговите гур
мански особини. Секогаш 
бил подготвен смело да се 
сретне со опасноста, се умо
руваше за време на долгите 
походи и бараше удобности 
дури и кога тие беа поврза

ни со извесен ризик“. Во една друга 
пригода, пак, Силјанов го напишал 
следново: „Абдураман пее со чув
ство. Ведар човек, со прошарана 
коса и со полугола глава, а гласот 
му излегува кревко и меко како 
од детско грло. Својот репертоар 
секогаш го почнува со песната ’Од 
сон сладок кој ме буди‘“.

Како и да е, кон крајот на мај 1902 
година избила т.н. Трсјенска афе
ра, која силно ја погодила целата 
леринска околија. Покрај селото 
Трсје, настрадале и други населени 

Со пристигнување на војводата Марко Лерински, 
набрзо како нелегален член на МРО кон околиската чета 
се приклучил и Дине Абдураман. Како нејзин дел, тој активно 

Пишува | 

места во околијата, што имало негативни 
последици за организацијата, пред сѐ во 
апсењата и малтретирањата, но и во пре
давањето на оружје на турските власти. Во 
такви околности, Марко Лерински решил 
да преземе мерки за спречување натамош
но предавање на оружјето и за подигање 
на моралот на населението. Прво се при
стапило кон ликвидирање на предавници
те по селата. Така, во првата половина на 
јуни 1902 година имало неуспешен обид за 
убиства на еден турски каја во близина на 
селото П’теле, по што избила провала во се
лото. Во истото биле запленети шеесетина 
пушки и, за разлика од Трсје, оружјето во 
П’теле било доброволно предадено. Вакви
от чин претставувал опасен преседан, кој 
можел да ги зарази другите лерински села. 
Затоа Марко решил од корен да ја задуши 
оваа појава. Со силни револуционерни си
ли, при што извршил мобилизација и на 
селската милиција од неколку села, со 60 
души влегол во П’теле, додека еден дел 
од борците оставил во резерва во селото 
Екши-су. Меѓутоа, се случило предавство 
и околу 850 турски војници го опколиле 
селото. Во ноќта на 27 јуни главнината на 
четата успеала да се извлече од обрачот, 
но при пробивот загинал легендарниот 
војвода Марко Лерински. Сепак, борбата 
траела уште три дена, а за тоа најзаслужен 
бил тврдокорниот Дине Абдураман. Тој се 
забараикадирал во својата куќа, водејќи 
на тој начин тридневна нерамна битка со 
надмоќната турска војска. Турците имале 
намера да го фатат жив, но неговиот бор
бен дух не можеле да го поколебат ниту 
гранатите што паѓале околу неговата ку
ќа. Тогаш турскиот командант употребил 
крајно нехумана тактика. Имено, околу 
40 луѓе, блиски на Дине, ги распределил 
во неколку групи, при што служеле како 
жив штит за војската да може безбедно 
да се приближи до неговата куќа. Но, Дине 
не престанал, продолжил да пука, поради 
што некои од селаните загинале. Турците 
ги фаќало сѐ поголема нервоза, дури имало 
и закани дека селото ќе биде целосно уни
штено. Меѓутоа, до тоа не дошло, поради 
привршувањето на муницијата на Дине. Во 
такви услови, тој со последните куршуми 
ги убил своите најблиски: жената, сестра
та, ќерката и вујкото. Потоа ја напуштил 
куќата и со јатаган во рака се упатил кон 
непријателските редови. Неколку куршу
ми го покосиле, на тој начин згаснувајќи 
го животот на овој македонски јунак. █

КНИЖАРНИЦАТА „МАТИЦА 
ЕКСКЛУЗИВ“ ПРЕПОРАЧУВА:

МАКЕДОНСКИОТ УМЕТНИК УСПЕА ДА НАПРАВИ КУЛТУРЕН МОСТ  
МЕЃУ СКОПЈЕ И БЕРЛИН

Неговите заслуги, со кои ја промовирал Република Маке
донија низ Европа и светот во периодот од 2000 година до 
денес се многубројните проекти со врвно успешно презен
тирање на македонската современа уметност и култура

Според Европското движење 
во Република Македонија, за 
Европска личност на Репуб

лика Македонија за 2014 година, 
е прогласен сликарот Јован Балов, 
амбасадор на културата, кој ожи
вувајќи ги митовите и симболите, 
успеа да направи културен мост 
меѓу Скопје и Берлин и да го внесе 
европскиот дух во Македонија, а 
македонските автори да ги прет
стави пред европската публика.

Сликарот Јован Балов е роден во 
Скопје на 6 ноември 1961 година. 
Студиите ги завршил на Факул
тетот за ликовни уметности при 
УКИМ во 1987 година. Потоа зами
нува од Македонија и престојува во 
Западен Берлин и во Амстердам, а 
од 1995 година живее и работи во 
Берлин како слободен уметник и 
програмски водител на проект-га
леријата „Прима центар“. Неговите 
заслуги, со кои ја промовирал Ре
публика Македонија низ Европа и 
светот во периодот од 2000 година 
до денес се многубројните проекти 
со врвно успешно презентирање на 
македонската современа уметност 
и култура. Од нив се издвојуваат из
ложбите во Германија, Русија, Сло
венија, Франција, Грција, Австрија, 
Полска, Финска, Израел, Англија, 
Србија, Италија и многу други.

Од 2004 година до денес во про
ект-галеријата „Прима центар“ 
во Берлин по заслуга на Балов се 

Јован Балов е прогласен за  
европска личност на Македонија

реализирани повеќе од 180 изложби 
и презентации, на кои се претста
вени околу 400 странски автори. 
Меѓу нив има реализирано 69 из
ложби на македонски уметници, во 
кои се претставени 115 уметници и 
културно-уметнички работници од 
Македонија.

Тој е, исто така, иницијатор и реали
затор на многубројни презентации 
и изложби на европски уметници во 
македонските галерии и музеи. Мо
тивот за создавање на целиот тво
речки опус на Балов, како и неговите 
напори за промоција на македонски 
дела, како што самиот вели, е негови
от труд и верба во тоа што го работи. 
А тоа е „градење културен мост меѓу 
Берлин и Македонија“ и пошироко, 
како и поврзување на Македонија со 
Европската унија и со светот.

Најзначајни дела на Јован Балов се 
актуелните портрети, големиот 
триптихон „На германскиот народ“ 
и серијата од 120 слики посветени 
на фреската „Архангел Гаврил“ од 
Курбиново.

Неговите најзначајни признанија се 
освоеното прво место за сликарство 
во Париз во 2013 година, како и на
градата „Ригас Карта“, што ја доби 
во Атина во 2007 година под името 
„Херој на балканската култура“. Во 
оправдано отсуство на Јован Балов, 
признанието ќе го прими неговата 
ќерка, Ена Балова. █ (Н.П.)

СОВРШЕН ГЛАС 2
PITCH PERFECT 2

Заработка: 69.200.000 $

Жанр: комедија
Режија: Елизабет Бенкс

Актери: Ана Кендрик,  
Ребел Вилсон,  

Хали Стенфилд

ЛУДИОТ МАКС:  
ПАТ НА БЕСОТ

MED MAX: FURY ROAD

Заработка: 45.400.000 $

Жанр: акција
Режија: Џорџ Милер

Актери: Шарлиз Терон, 
Том Харди, 

Николас Халтж

ОДМАЗНИЦИ 2:  
ЕРАТА НА УЛТОРН

AVENGERS: AGE OF ULTRON

Заработка: 38.900.000 $

Жанр: акција, авантура
Режија: Џош Ведон

Актери: Роберт Дауни Џуниор,  
Крис Еванс,  

Марк Рафало

ЖЕШКА ПОТЕРА
HOT PURSUIT

Заработка: 5.700.000 $

Жанр: комедија
Режија: Ен Флечер

Актери: Рис Витерспун,  
Софија Вергара,  
Метју дел Негро

ПОЛ БЛАРТ: ПОЛИЦАЕЦ  
ОД ТРГОВСКИОТ 2

  PAUL BLART: MAIL COP 2

Заработка: 3.500.000 $

Жанр: акција
Режија: Енди Фикман
Актери: Кевин Џејмс,  

Раини Родригез,  
Едуардо Верастеги

100 НАЈУБАВИ СЛИКИ НА СИТЕ ВРЕМИЊА

ТОП 5 НАЈГЛЕДАНИ ФИЛМА  
          во САД викендов

[  АНТОЛОГИЈА  ]

Сликата „Жените на Ал-
жир“ на Пабло Пикасо не-
одамна беше продадена 
за рекордна сума од 179,4 
милиони долари на аук-
ција во „Кристи“ и со тоа 
стана најскапо продадено 
уметничко дело воопшто.

Епскиот проект на Пикасо 
се состои од 15 верзии на 
истата тема, како омаж на 
неговиот пријател и ривал 
Анри Матис. Пикасо се ин-
спирирал од сликите на 19 
век на Ежен Делакроа. █

КНИГА ТРИЕСЕТ И ПРВА

Шега е животот 
иако сега 

изгледа сериозно

Шега е болката 
иако сега 

изгледа неизлечиво

Шега е љубовта 
иако сега 

изгледа незаменливо

Шега е успехот 
иако сега 

изгледа недостижно

Шега е поразот 
иако сега 

изгледа неизбежно

Шега е младоста 
иако сега 

изгледа непобедливо

Шега е староста 
иако сега 

изгледа безнадежно

Шега само смеата не е 
иако сега 

изгледа неумесно

„Жените на Алжир“ од Пабло Пикасо

Марта Марковска (1981)

ПО 15 ГОДИНИ ПАУЗА, ТРОЈЦА МАКЕДОНСКИ АВТОРИ УЧЕСТВУВАА НА САЕМОТ НА КНИГА ВО СОЛУН

Разговараше | Невена Поповска
Фото | Александар Ивановски

По речиси  
15 години,  

ова е првпат 
Македонија да 
се претставува 
на Саемот на 

книга во Солун 
со одделен 

штанд и морам 
да кажам дека 

и визуелно 
беше мошне 
впечатливо

Публиката 
пројави  

интерес и 
потпишувавме 

книги, како 
што е практи

ка на секој 
саем на книга. 
Мислам дека 
ова е еден од 
главните на
чини за наше 

претставување 
надвор, за она 

што го прет
ставуваме, 

т.е. литерату
рата да биде 
достапна за 
луѓето што 

овојпат дојдоа 
во голем број 
да не слушнат 

и нормално 
потоа сакаа 

да земат книга 
и да го прочи
таат тоа што 
го слушнале

█ По подолго време ова е прво 
претставување на македон
ската литература на 12. Саем 
на книга во Солун. Кои автори 
присуствуваа, како течеше са
емот, како бевте претставени?
ПРОКОПИЕВ: По речиси 15 го
дини, ова е првпат Македони
ја да се претставува на Саемот 
на книга во Солун со одделен 
штанд и морам да кажам дека 
и визуелно беше мошне впечат
ливо. Штандот беше уреден нат
просечно со сите стандарди на ед
на национална литература што 
се претставува на меѓународен 

саем. Ова сакам да го истакнам 
затоа што солунскиот саем, на 
кој морам да признам дека прв
пат сум учесник, е еден од подо
бро средените и традиционални 
саеми на книгата. Се одржува 
во самиот град и функционира 
како саем од периодот пред вој
ната. Многу вкусно е уреден, без 
преголеми штандови, но мошне 
симпатично беа уредени наци
оналните штандови, така што 
уште првиот ден кога пристиг
навме на саемот со колегата 
Томислав Османли си рековме 
дека и без да го видиме името 
на земјата пред чијшто штанд 
се наоѓаме, според уреденоста 
можеше да се препознае... вед

наш се гледаат типични прет
ставници на Кина, Грузија, Азер
бејџан, едноставно посетителот 
можеше да ги препознае како 
физиономии. Нашиот штанд 
беше сместен на многу убаво 
место, со македонското знаме 
со поезија од Блаже Конески 
и Гане Тодоровски преведена 
на грчки јазик. Доминика, која 
беше домаќинка на штандот 
и македонската конзулка Маја 
Апостолова, направија целиот 
настан да добие многу убава, 
би рекол и, пропаганда. Сами
от настан, кој траеше два часа, 
беше со богата програма и многу 
публика, меѓу која и професори 
од факултети, писатели, издава

чи, амбасадори, новинари. Во 
првиот дел професорката Вера 
Стојчевска-Антиќ зборуваше за 
кирило-методиевската тради
ција кај нас, а грчкиот професор 
за оваа традиција кај нив. Потоа 
настапивме Томислав Османли, 
на флуентен грчки јазик, и јас на 
македонски со помош на Мирки
ца Поповиќ, која преведуваше 
во разговорите и во искажува
њата. Сето тоа беше примено 
многу убаво и пријателски.

█  Романот „Дваесет и првиот“ 
на Томислав Османли и Ваша
та книга „Ѕиркачот“ беа преве
дени од Вашиот македонски 
издавач „Магор“ на англиски 
јазик за оваа пригода. Имаше 
ли интерес од грчките читате
ли да ги купат книгите, да им 
потпишете книга?

ПРОКОПИЕВ: Да, и мислам де
ка тоа е начинот што треба да 
се следи. Мислам дека ако сега 
настапуваме на меѓународни са
еми, тие автори што се претста
вуваат, односно нивните книги, 
како што беше случајот со „Два
есет и првиот“ на Томи Османли 
и мојот „Ѕиркачот“, треба да се 
преведат и да се понудат. Нор
мално, публиката пројави инте
рес и потпишувавме книги, како 
што е практика на секој саем на 
книга. Мислам дека ова е еден од 
главните начини за наше прет
ставување надвор, за она што го 
претставуваме, т.е. литературата 
да биде достапна за луѓето што 
овојпат дојдоа во голем број да 
не слушнат и нормално потоа 
сакаа да земат книга и да го про
читаат тоа што го слушнале.

█ Бевте таму, па кажете ни из
ворно колку ја познаваат на
шата литература во Грција. 
Колку има преводи на дела 
од македонски автори таму?
ПРОКОПИЕВ: Е, тоа прашање е 
многу сериозно затоа што тие 
не ја познаваат македонската 
литература. Од сферата на кул
турата има пробиви и тука се 
драмата на Дуковски, режија 
на Унковски, преведена е и една 
драма и издадена како книга на 
Томислав Османли, јас имав не
кои текстови во списанија, по
стои и антологија на македон
ската поезија. Мислам дека тоа 
не е граница, не е запрека, не е 
ѕид и може да се премине многу 
лесно токму преку вакви конта
кти бидејќи, пред сѐ, на нашето 
претставување дојдоа грчки из
давачи кои покажаа интереси
рање за нашите автори. Постои 
искрен интерес и мислам дека 
таа културна сфера е најдобра, 
најпорозна за воспоставување 
односи, само е потребен мал 
напор и сето тоа да се направи 

Вредносното претставување на авторите е 
клуч за успехот во странство

на еден шармантен начин, како 
што беше направено сега. Ви
дов дека има интерес за нашите 
автори. Кај нив има дури една 
мала грижа на совест бидејќи 
преводите на македонските 
автори тргнаа низ светот, не 
само низ балканските држави, 
туку и низ европските земји, а 
тие ги немаат. Тоа со една па
метна културна политика може 
да се оствари многу лесно.

█ Кај нас штотуку заврши 
Саемот на книгата. Можете 
ли да направите паралела 
во однос на саемот во Солун, 
во Белград, Загреб, каде што 
често сте гостувале, а во Пула 
бевте и селектор на една од 
програмите. Според Вас, што 
би требало да се направи за 
да се подобри содржината 
на саемот, да не личи на па
наЃур каде што само се про
даваат книги по намалени 
цени, туку навистина да има 
функција на саем на книга?
ПРОКОПИЕВ: Го кажавте ви
стинскиот збор. Тоа е панаѓур 
затоа што осмисленоста на тој 
саем тапка в место веќе со го
дини, како, всушност, во многу 
сфери на нашиот јавен живот. 
Потребни се навистина корени
ти промени. Потребни се луѓе 
што се разбираат во тој занает, 
затоа што издаваштвото е зана
ет, ама не само издавачи, на кои 
им е најважно да продадат што 
повеќе книги и да заработат, ту
ку и осмислувачи, културни ино
ватори, како, на пример, Иван 
Петрушевски кој го направи 
нашиот штанд во Солун. Прво 
ликовно да се осмисли, па по
тоа содржински, како што е, на 
пример, „Појадок со авторот“ на 
саемот во Пула каде што доаѓа 
еден Умберто Еко или како што 
е саемот во Лајпциг каде што 
има трка со книжевни ликови. 
Тоа не е невозможно. Во близина 
имаме еден прекрасен саем. Тоа 
е белградскиот саем на книгата. 
Таму покануваат гости од голем 
калибар, какви што и ние може
ме да поканиме, таму амбиен
тот ви вели дека навистина сте 
дошле на празник на книгата. 
Нашиот саем по толку години 
навистина мора да си направи 
едно освежување. █

Александар Прокопиев: 

Мислам дека ако настапуваме на ме
ѓународни саеми, тие автори што се 
претставуваат, односно нивните книги, 
како што беше случајот со „Дваесет и 
првиот“ на Томислав Османли и мојот 
„Ѕиркачот“, треба да се преведат и да 
се понудат, вели Прокопиев

Лица со Даунов синдром 
танцуваат на мегахитот 
„Happy“, среќни, весели, 

насмеани. Ги следат чекорите 
што им ги покажува Сара Кочан, 
инструкторката и директорка 
на студиото за танц „Денсерс 
јунајтед МК“ (Dancers united 
МК), уживаат во музиката и во 
забавата. И тоа не им е првпат. 
Повеќе од една година ги учат 
чекорите, танцуваат, се забаву-
ваат, учествуваат на натпревари. 

„Денсерс јунајтед МК“ беа дел 
од настанот кој се одржа мина-
тата недела во Градски парк, 
кај Школка. Се организираше 
пикник на кој имаше дружење, 

Во студиото има околу 300 активни членови на сите програми заедно, а 
групата за лица со Даунов синдром брои околу 30 и во неа се вклучени 
лица на различна возраст. Тие го користат танцот како алатка за да го 
изразат духовното во себе. Посветени се на задачите кои со задоволство 
ги исполнуваат. Од нив може да се научи колку да се ценат малите работи, 
а притоа кои секојдневни работи да ги ставаме во споредна улога Тие 
ми се голем мотив во животот, а јас секогаш ќе гледам преку танцот да ја 
развивам свеста за оваа категорија луѓе, вели Сара Кочан

Пишува | Александра М. Бундалевска

убава музика и вкусна храна. 
Танцуваа и лицата со Даунов 
синдром што го посетуваат ова 
студио, кое презема чекори за 
зголемување на вербата во 
способностите и вештините 
на лицата со Даунов синдром. 
Кочан верува дека тие лица 
имаат право и можат да ост-
варат исполнет живот, длабоки 
пријателства и да го збогатат 
животот. Преку игра и забава 
се собираа средства, кои се до-
нираа за поддршка на лицата 
со Даунов синдром и за под-
дршка на танцувачките актив-
ности во иднина. Слоганот на 
пикникот беше „Запознајте ги 
различностите“.

█ Хуманитарниот пикник во 
неделата беше еден од низата 
настани на кои учествувавме 
со лицата со Даунов синдром, 
а средствата што ги собравме 
од донациите ќе ги намениме 
за летниот танцов камп. Секоја 
донација вклучуваше ваучер 
со кој можеше да се обезбеди 
оброк за пикник. Па, така преку 
одлична музика, вкусна храна 
и ладни пијалаци уживавме 
во танцовите презентации 
на лицата со Даунов синдром. 
Одлично дружење пред сѐ и 
верувам дека ќе има уште мно-
гу вакви настани и дека уште 
многу организации ќе го сле-
дат примерот на асоцијацијата 
„Алумни“. Овој настан разбуди 

голем интерес и бескрајно сум 
му благодарна на целиот тим 
што беше вклучен и доведе до 
успешна реализација на овој 
проект – вели Кочан.

За Кочан работата со овие лица 
е голем предизвик и желба која 
тлеела во неа многу одамна, 
уште пред да се отвори школата 
за танц. Со овие лица таа работи 
повеќе од една година.

█ Сите ние сме различни на свој 
начин, но тоа не значи дека 
една таква категорија лица тре-
ба да бидат запоставени пора-
ди некоја разлика. За жал, тие 
не се вклучени во многу сфери. 
Мојата цел беше да докажам 
дека со нив може да се постиг-
не голем напредок доколку се 
работи посветено и одговор-
но. Со нив работиме повеќе од 
една година, нижеме големи 
проекти кои ги реализираме 
со нив. Досега од реализира-
ните настани ќе ги наведам: 
Инклузивниот танцов фести-
вал, Зимскиот камп за лица со 
Даунов синдром, Балот на раз-
личности, Флеш моб во „Сити 

мол“ и многу други. Прекрасно 
е да се работи со нив, интерес-
но е тоа како тие гледаат на 
танцот и начинот на кој тие се 
изразуваат преку него. Првпат 
меѓу нив се најдоа и државни 
прваци во категоријата пара-
танц на Државното првенство 
овој месец во организација на 
Македонската асоцијација за 
модерни танци, каде што на 
наше барање Асоцијацијата пр-
впат отвори натпреварување за 
оваа категорија лица. Бидејќи 
целиме за нивно вклучување 
во општеството, самата танцо-
ва програма во поголем дел од 
проектите ги вклучува лицата 
со Даунов синдром заедно со 
танчарите со типичен развој – 
објаснува Кочан.

Студиото „Денсерс јунајтед МК“ 
е основано во септември 2013 
година. Има специјално опреме-
ни три сали наменети за танци. 

- Нашето студио нуди програми 
за деца и за возрасни, и при-
тоа нудиме разновидност што 
се однесува до програмите. За 
деца и за јуниори во моментов 
се најактуелни латинскоаме-
риканските танци, балетот и 
програмата хип-хоп. Програми-
те што ги нудиме за возрасни 
се латинскоамерикански танц 
(почетни и напредни групи), 
зумба, фит-аеробик, стречинг, 
пилоксинг и бурлеск. Во наша-
та редовна дејност вклучува-

ме и часови за деца со пречки 
во развојот и лица со Даунов 
синдром. Листата на програми 
постојано ја надополнуваме и 
секогаш гледаме да одговараме 
на барањата на нашите члено-
ви – објаснува директорката на 
студиото.

Во студиото има околу 300 ак-
тивни членови на сите програ-
ми заедно и таа бројка варира 
периодично. Што се однесува до 
групата за лица со Даунов синд-
ром, таа брои околу 30 лица и 
во неа се вклучени лица на раз-
лична возраст.

█ Досега сум немала лошо иску-
ство - тоа зборува само по себе. 
Преку работата со овие лица 
се надградувам и јас. Од нив 
може да се научи колку да се 
ценат малите работи што нѐ 
прават среќни, а притоа кои се-
којдневни работи да ги ставаме 
во споредна улога. Среќата се 
гледа на нивните лица за време 
на часовите за танц. Танцот го 
користат како алатка за да го 
изразат духовното во себе. Ме 
радува што се посветени на за-
дачите и ги исполнуваат. Ние 
заедно се бодриме и заедно ги 
уриваме бариерите. Тие ми се 
еден голем мотив во животот, 
а јас секогаш ќе гледам преку 
танцот да ја развивам свеста 
за оваа категорија лица – за-
вршува Кочан, директорка на 
„Денсерс јунајтед МК“. █

дека една так-
ва категорија 

некоја разли-

ка. За жал, тие 

СТУДИО ЗА ТАНЦ „ДЕНСЕРС ЈУНАЈТЕД МК“ УРИВА БАРИЕРИ

Среќа искажана преку танц

АТРАКТИВНИ ТУРИСТИЧКИ ДЕСТИНАЦИИ – ДАБЛИН

Овој ирски бисер е специфичен по тоа што речиси нема зграда 
која е повисока од три ката затоа што најголемиот број згради се 
граделе во доцниот 18 век, во текот на грегоријанскиот период 
кога во мода биле ниски згради и широки улици. Еден од ретките 
исклучоци е големата Гинисова пиварница во која се произведува 
оригиналното црно пиво „гинис“
Пишува | Марина Костовска

Книжевноста 
во Даблин 
може да се 
почувствува 
низ целиот 

град бидејќи 
тој е родно 

место на слав-
ните писатели 
Џорџ Бернард 

Шо, Џејмс 
Џојс, Оскар 

Вајлд, Семјуел 
Бекет и на 

други големи 
поетски 
имињаКога ќе се спомне зелената 

боја, жители со посебен 
шарм и темперамент, до-

полнето со пабови стари и по 
неколку векови, тогаш не се 
потребни повеќе асоцијации. 
Јасно е дека станува збор за сма-
рагдниот остров и за неговиот 
најпознат бисер – Даблин.

Даблин е сместен во заливот на 
Ирско Море, на реката Лифеј. 
Името на овој град на ирски 
јазик гласи „Baile Atha Cliath“, 
што го карактеризира келт-
ското потекло на Ирците, на 
што овој народ е многу горд. Се 
смета дека Викинзите го осно-
вале во 841 година и му дале 

име „Dubh Lin“ (црн базен или 
езеро) поради темното езеро 
кое некогаш постоело таму.

Стариот шарм на Ирска 
живее низ младите
Иако темпото во Даблин не е така 
брзо како, на пример, во Лондон 
или во Њујорк, главниот град на 
Ирска се издвојува во однос на 
останатиот дел на островот. 

Даблин е жив град кој ги спојува 
младоста и традицијата. Стари-
от шарм на Ирска, по кој таа е 
позната, живее низ младите кои 
се чести гости во неколкувеков-
ните пабови.

Во овој крај нема клима каква 
што нам би ни одговарала, но 
и влагата придонесува за впе-
чатокот во кој педесет нијанси 
на зелената боја изгледаат како 
да се претопуваат во една, што, 
всушност, ја прави зелената боја 
заштитен знак на Ирска.

Факт е дека најдобра опција за 
превоз до градот на зелениот 
остров е авионот, чијшто  билет 
чини многу за наш стандард 
(повратните билети се дури око-
лу 500 евра), но, од друга стра-
на, нема да зажалите за ниеден 

потрошен денар бидејќи Даблин 
има многу што да понуди. Иако 
важи за скап град, во него можат 
да се најдат евтини хостели за 
сместување со добри услови. 
Има хостели за околу 10 евра, 
но, се разбира, на поголема одда-
леченост од центарот на градот.

Св. Патрик, пиво и пабови
Даблин е мешавина од тради-
ционално и современо, кос-
мополитско и локално, и многу 
е едноставен за разгледување 
пеш. Поголемиот дел од кул-
турно-историските знамени-
тости можат да се разгледаат 
на тој начин.

Овој ирски бисер е специфи-
чен по тоа што тука речиси 
нема зграда која е повисока 
од три ката затоа што најго-
лемиот број згради се граделе 

во доцниот 18 век, во текот на 
грегоријанскиот период кога 
во мода биле ниски згради и 
широки улици. Еден од рет-
ките исклучоци е големата 
Гинисова пиварница во која 
се произведува оригиналното 
црно пиво „гинис“, кое неколку 
пати е прогласувано за најдо-
бро пиво на светот. На врвот од 
пиварницата се наоѓа стаклен 
паб од кој има прекрасен по-
глед на Даблин.

Книжевноста во Даблин може 
да се почувствува низ целиот 
град бидејќи тој е родно место 
на славните писатели Џорџ Бер-
нард Шо, Џејмс Џојс, Оскар Вајлд, 
Семјуел Бекет и на други големи 
поетски имиња. 

За туристите голема атрак-
ција е „Тринити колеџ“, еден од 
најпознатите светски универзи-

тети, основан во 1592 година. 
Тој гордо ја чува рачно препи-
шаната Библија од 800 годи-
на, наречена Книга на Келтите. 
Националниот музеј на Ирска 
е една од културните знаме-
нитости која никако не смеете 
да ја пропуштите во текот на 
разгледувањето на овој град. 
Тука се наоѓа богата колекција 
на ирски антиквитети кои да-
тираат уште од 7000 година 
пред нашата ера. Во состав на 
тој музеј се наоѓа и соба за дет-
ска литература.

Царскиот даблински дворец, 
исто така, вреди да се посети, а 
не треба да се заборави ни Глав-
ната градска пошта каде што се 
случило познатото Велигденско 
востание во кое ирскиот народ 
се побунил за ослободување од 
британската власт, но востание-
то доживеало неуспех.

Она по што денес Даблин, може-
би, е најпопуларен се пабовите. 
Велат дека во самиот град има 
1.000 паба. Даблинци, освен на 
пивото, се горди и на вискито, 
за кое тврдат дека е лек за душа 
и за тело. 

Даблин дење живее интензив-
но, исто како и ноќно време. 
Темпераментните Ирци по-
стојано се движат по улиците, се 
слуша звукот на гајди насекаде, 
измешан со вревата од пабовите 
и од продавачите на сувенири.

Градот, дефинитивно, е најпо-
сетен во средината на март 
кога Ирците го слават денот на 
својот заштитник свети Патрик, 
кој е заслужен за ширењето на 
христијанството во Ирска. Не-
мојте да се изненадите што сите 
написи се двојазични бидејќи 
покрај англискиот јазик исклу-
чително популарен е и ирски-
от јазик. За тие што не сакаат 
пешачење, тука се познатите 
автобуси кои кружат низ гра-
дот и ги обиколуваат сите по-
знати одредишта. Во нив може 
да влезете и да излезете кога 
и да ви одговара. Не треба да 
ве изненадат цените на пива-
та, кафето, разните кулинарски 
специјалитети бидејќи Ирска 
е една од најскапите европски 
дестинации. █

Педесет нијанси на зелената боја 
се претопуваат во една



АТРАКТИВНО

Пролетта е причина да се 
извадат балетанките од 
орманите, а наскоро ќе 

почне и сезоната на сандали. 
Без разлика дали ги носите 
минатогодишните пролетни 
и летни чевли, имате омилени 
што не ги симнувате од себе 
или, пак, планирате да купите 
нови, размислувајте дека треба 
да купите обувки што ќе бидат 
совршени за вас и за модните 
комбинации што сакате да ги 
носите.

Неколку познати марки веќе ги промови-
раа новите модели на балетанки и санда-
ли за оваа пролет и лето. Поголемиот дел 
од нив во своите понуди имаат елегантни 
и едноставни понуди за секоја пригода. 
Некои од нив во своите продавници нудат 
романтични балетанки и сандали. Ток-
му балетанките се едноставни и удобни 
обувки што може да се носат во секој дел 
од денот. Дел од нив имаат софистици-
рани и елегантни сандали во кои ќе се 
чувствувате удобно и лесно.

Освен балетанки и сандали, 
за ова лето познатите мар-
ки нудат и салонки, патики, 
еспадрили... Секоја година 
и секоја сезона изборот е сѐ 
побогат и поубав. На вас оста-
нува само да одберете што ќе 
носите.  █

Балетанки и 
сандали за оваа 
пролет и лето
Освен балетанки и сандали, за ова лето 
познатите марки нудат и салонки, патики, 
еспадрили... Секоја година и секоја 
сезона изборот е сѐ побогат и поубав

Целосно име: 	 Елизабет Чејс Олсен
Родена: 	 16 февруари 1989 година (26 г.)
	 Шерман Оукс, Калифорнија, САД
Образование: Тиш школа за уметност на Уни

верзитетот во Њујорк
Професија: 	 актерка
Активна од: 	 1994 година
Сестри: 	 Мери Кејт и Ешли Олсен

Цитати:

#„Ако не ви се допаѓа нешто, зборувајте за 
нешто што ви се допаѓа, па можеби тоа ќе 
му се допадне и на некој друг..“

#	„Сите се изненадени од мојата возраст. Си
те мислат дека сум постара, но не е така. 
Јас сум најмладата од четирите сестри, 
можеби луѓето растат побрзо кога ги гле
даат повозрасните.“

Елизабет Лизи Олсен е аме
риканска актерка. Позната 
е по улогите во филмовите 

„Одмаздници: ерата на Ултрон“ 
(2015), „Годзила“ (2014), хоро
рот „Тивка куќа“ (2011), роман
тичната комедија „Либерални 
уметности“ (2012) и психоло
шкиот трилер „Марта, Марси, 
Меј, Марлин“ (2011), кој ѝ до

ЕЛИЗАБЕТ ОЛСЕН
несе номинации за голем број 
награди, меѓу кои се истакнува 
наградата „Спирит“ за најдобра 
главна женска улога. Таа е пом
ладата сестра на актерките и 
модни дизајнерки Мери Кејт и 
Ешли Олсен. Во јануари 2013 
година Елизабет беше номи
нирана за наградата БАФТА за 
ѕвезда во подем. █

УБАВИ ЖЕНИ

Сестрите 
Олсен

ГЛАДИОЛИ
Гладиолите се градинарски растенија кои 
цветаат од јуни до септември во зависност 
од видот. Ги има многу мали, високи до 
30 сантиметри, со минијатурни цветови, 
но и високи преку 1,5 метар со цветови 
широки 15 сантиметри.

Гладиолата има долги, сабјести листови, 
а меѓу нив расте силно стебло на кое се 
наредни цветови, кои може да бидат во 
различни бои.

Се сади на сончево место, во растресита, 
добро прихранета и дренира почва. Се 
сади од средината на март до мај. Се сади 
на растојание од 15 до 20 сантиметри. 
Цветовите им траат околу две седмици.
Кога ќе почне да расте стеблото, потребно 
е редовно да се полева со вода.

Сортите со големи цветови имаат потреба 
од влага за време на сезоната на растење 
и мора да се врзат поединечно за потпо-
ра веднаш штом ќе се појават цветните 
главички. Листовите мора да се остават 
да изумрат по природен 
пат, пред грутчестите 
луковици да се откопаат 
и складираат.

Гладиолите се користат 
и како режено цвеќе. 
Пред да се стави во 
ваза, потребно е да се 
одвојат надворешните 
листови и стеблото да 
се исече косо. Цветови-
те се отвораат од долу 
нагоре. Водата во ваза-
та треба да се менува 
секојдневно.█

МИЛЕНИЦИ

Прво, никогаш не треба да 
се генерализира. Не знаат 
баш сите кучиња да пли-

ваат... Кучињата што, обично, 
имаат страв од вода имаат крат-
ки нозе, крупна глава и кратка 
муцка, како што се француски-
от и англискиот булдог, мопсот, 
басетот, јазовичарот и слични 
раси.

Тврдењето дека сите кучиња ин-
стинктивно знаат да пливаат и 
не е баш најточна. Затоа, нико-
гаш немојте да го фрлате кучето 
во вода бидејќи може да предиз-
викате уште поголема траума. 

Изберете место или плажа на 
која нема премногу бучава и 
луѓе за вашето куче да биде 
концентрирано на учењето.

Секогаш прво вие влезете во 
плиткото за вашето куче да 
биде сигурно дека нема при-
чина за страв. Држете го во пре-
гратка, како кога се учи дете 
да плива, бидејќи така ќе биде 
посигурно.

Доколку кучето не сака да влезе 
во вода, не треба да се форсира. 
Играјте си со неговите омиле-
ни играчки и наградувајте го 
со слатки. Важно е плажата и 
учењето да ги поврзе со награ-
ди и со убаво искуство.

Можеби вашето куче никогаш 
нема да научи да плива, но тоа 
не значи дека не можете да го 
земете на летување со вас. Ва-
жно е да се прифатат и презе-
мат сите мерки за безбедност.

Поголемиот дел од кучињата обожава капење, 
пливање и нуркање. Но, постојат и такви што се 
плашат од вода, а некои раси, едноставно, не знаат 
да пливаат. Прочитајте неколку совети како можете 
да го научите вашето куче да засака вода

Доколку сакате да го освежите 
ентериерот без многу трошоци, еве 
неколку трикови, кои ќе ви помогнат 
вашиот простор да добие поинаков изглед

1.Променете ги завесите
Со стратегиско позиционирање на заве-
сите или драпериите можете визуелно да 
ја зголемите висината на просторијата. 
Доколку плафонот е низок, добро решение 
би било да ставите корнизи што повисо-
ко над прозорците, а на нив да поставите 
завеси што паѓаат од плафонот до самиот 
под. Овој трик не само што ќе го прошири 
просторот во висина, туку и ќе му даде 
топлина и чувство на удобност.

2.Што повеќе перници
Ако вашата соба не изгледа привлечно, 
треба да знаете дека ништо повеќе не ја 
чини удобна од многу перници на мебелот. 
Ставете што повеќе перничиња на софа-
та, на пример. За дополнителен комфор 
искористете перници со различен дезен, 
големина и боја.

3.Овошна декорација
Сметате дека во вашиот ентериер нема 
доволно детали? Тогаш, едноставно, изва-
дете го овошјето од фрижидерот и ставете 
го во стаклени садови. В зима декорирајте 
ги кујната и трпезаријата со портокали, 
лимони или лимета и внесете чувство на 
летна свежина. Јаболката се одличен избор 
за есен и за зима. █

Како да го 
научите кучето 
да не се плаши 
од вода?



МИИТО е иновативна направа што го испрати електрично
то ѓезве во историјата, а служи за загревање течности со 
директно ставање неметален сад на индукциската подлога 
и потопување на прачката до дното на садот. Индукциската 
подлога притоа, со помош на сензор на допир, ја загрева 
прачката, која, пак, потоа ја загрева течноста во садот, кој 
не треба да биде метален.

МИИТО е дипломски труд на еден германски студент, кој 
добива огромна слава, па прераснува во реален производ. 
Со него можете да загревате секакви течности, а кога ќе се 
достигне точка на вриење, МИИТО автоматски ќе се исклу
чи. Одлична направа, која ќе ви заштеди време, струја, а, 
најважно од сè - ќе ве поштеди од бигорот!

ТехнологиJа

МИИТО - новиот вид  
загревање

ОружJе

Специјалистичките панцир
ни елеци со голем квалитет 
се конструирани за носење 
во неформални опкружува
ња, но и за тактички акции 
на специјалните сили.

„Алекс армор“ е една од најдобрите фабрики за про
изводство на панцирни елеци во југоисточна Европа, а 
нејзините производи ги користат голем број на држав
ници, ВИП-личности, деловни луѓе, како и телохраните
ли. ВИП-панцирот е со величествен дизајн изработен 
со висок квалитет. Намената на овој вид панцир е да 
остане целосно незабележлив под облеката и е од 
материјал што корисникот ќе го испрати во фабриката 
за да биде идентичен со костумот. Балистичкиот мате
ријал е специјално изработен за да се постигне мекост 
што би ја следела контурата на телото. Панцирот овоз
можува еднаква заштита од напред, одзади и од стра
на. Изработен е по највисоки меѓународни стандарди 
НИЈ 010104 со ниво на заштита од IIIA. За изработка се 
користат 38, 39 или 40 слоја балистичка заштита. Може 
да спречи калибар од девет милиметри, каде што само
то зрно не е потешко од 8,2 грама и не е побрзо од 436 
метри во секунда. Одлични карактеристики прикажува 
и кога е тестиран со муниција „магнум“ од „.44 SJHP“ 
со тежина на зрното о 15,6 грама. Тежината на панци
рот изнесува 2,9 килограми и е одличен за користење.

„Алекс армор“ освен овој вид произведува уште два 
вида панцири.

Вториот вид се разликува од ВИП-
панцирот по тоа што има дополни
телна заштита на вратот, рамената 
и на горниот дел од телото. Изра

ботен е од најсовремен балистички 
материјал, отпорен на стареење, 

влага и на УВ-зраци, што овозможу
ва гаранција од 10 години на сите 

балистички карактеристики. 

Овој модел може да биде изработен во две бои, црна 
и морнарско сина, и со различни големини по мера на 
корисникот. Тежината изнесува 3,2 
килограми.

Третиот вид панцири, всушност, се 
материјали што се вградуваат во 
постојната облека на ВИП-корис
никот. Ова е одлично решение за 
јавни личности, државници и тело
хранители бидејќи надворешниот 
изглед на нивната облека останува 
непроменет. Вградувањето е овоз
можено во сите видови јакни, капу
ти и костуми бидејќи балистичките 
панели се изработуваат според 
нивниот крој.

Елегантни панцири 
за заштита на  
личности со  
наjвисоки  
функции

„ФОРД“ ГО ПРЕТСТАВИ  
„МОНДЕО ВИЊАЛЕ“

„Мондео вињале“ ,  
наjдоброто од „Форд“  
во средната класа

Сме виделе многу 
модели звучници, но 
„хелиум левитејт“, 
ледбечкиот звучник, 
е вистинска магија. 
Се состои од основа 
што се полни пре
ку УСБ-порта и од 
безжичен преносен 
звучник, кој лебди во 
воздухот додека од 
него ечи вашата оми
лена песна, а во меѓувреме и ротира во вашиот омилен ри
там. Бидејќи содржи моќни магнети, можете и да го залепите 
на каков било метален предмет.

Моќниот звук се добива со поврзување со носителот на звук 
преку УСБ или „блутут“ и има батерија што трае до пет часа. 
Во него е вграден и микрофон, а звучникот со сите додатоци 
чини 110 евра.

Подготви: Марија Манасиева

„Хелиум левитејт“  
- лебдечки звучник

Подготви: Бојан Момировски

Од фабриката на „Форд“ во 
Европа најавуваат дека „ви­

њале“ е одговор на европските 
конкуренти во премиум-моделите 
од средна класа, а најдобриот па
кет-опрема ќе се нуди во двете ка
росериски варијанти, лимузина и 
караван. Колкаво внимание „Форд“ 
му посветува на „мондео вињале“ 
во однос на послабите пакети опре
ма, се докажува со фактот што на 
овој модел се вршат повеќе од 100 
дополнителни проверки. Ваквите 
дополнителни тестирања на опре
мата им е доверена на инженерите 
на „Форд“ во Валенсија.

„Мондео вињале“ од надвор е пре
познатлив по неколку каросериски 
измени меѓу кои спаѓа и доработката 
на маската на ладилникот со алуми
ниумска рамка, неколкуте хромирани 
детали на каросеријата, како и хро

мираните завршоци на издувниот си
стем. Алуминиумските бандажи се со 
големина од 18 инчи и се вградуваат 
само во „вињале“, а купецот со допла
та може да добие и 19-инчни бандажи.

Во стандардната опрема спаѓаат 
приспособливи светилки со ЛЕД, 
електрично затворање на вратата 
на багажникот, погон на двете оски 

и неколку најмодерни сигурносни 
системи. Покрај тоа што внатреш
носта е обложена со кожа, вграден 
е и нов мулимедијален систем од 
втора генерација, како и аудиоси
стем со 12 звучници.

Од „Форд“ информираат дека за 
обложување на седиштата се ко
ристени дури 40 видови кожа, која 
е ласерски сечена. Дизајнот на се
диштата се изработувал повеќе од 
две години, а за самото шиење е 
потребно 50 проценти повеќе вре
ме во однос на конвенционалното.

„Форд мондео вињале“ ќе се нуди 
со два турбобензиски мотори со 
зафатнина од 2,0 литри со 203 и 
со 240 коњски сили и два дизелски 

турбоагрегати со 180 и со 210 коњски 
сили. Во опција е и хибридната вари
јанта, која ја придвижува комбинација 
на бензински и на електромотор со 
вкупна моќ од 187 коњски сили.

Почетната цена на „мондео вињале“ 
во Велика Британија изнесува околу 
29.000 фунти или нешто повеќе од 
40.000 евра.  █

По премиерата што се случи минатиот месец, „Форд“  
објави нови официјални фотографии од својот нов  
богато опремен миленик  
„мондео“, а најдобриот  
пакет-опрема пристигнува  
со називот „вињале“

Подготви | Бојан Момировски



Е вропските натпревари во 
Лигата на шампионите и 
во Лигата на Европа се во 

самата завршница, а кулминаци
јата почнува на 27 мај со фина
лето во Варшава меѓу Севилја и 
Днипро во ЛЕ, а круна на сезона
та е мечот за европската титула 
во ЛШ во Берлин на 6 јуни меѓу 
Јувентус и Барселона.

Двете натпреварувања се раз
лични, но ја претставуваат 
европската фудбалска елита.

Лигата на шампионите е мно
гу побогат систем на натпре
варување, луксуз за гигантите 

на европскиот фудбал, а има 
драстична разлика и во наград
ниот фонд, во заработката и од 
маркетинг, спонзори, ТВ-права, 
билети.

УЕФА како организатор на две
те натпреварувања се обидува 
да ја намали разликата, да ја 
приближи Лигата на Европа 
до Лигата на шампионите, а од 
оваа сезона е направена првата 
значајна реформа. Победникот 
од Варшава следната сезона ќе 
игра во Лигата на шампиони
те, што е најзначајната промена 
во шестгодишното постоење на 
овој формат на Лигата на Евро
па, систем што е наследник на 
поранешниот Куп на УЕФА.

Прва петолетка со 
шпанско-португалска 
доминациjа

Фудбалските стручњаци со 
право ја истакнуваат домина
цијата на шпанските клубо
ви во Лигата на Европа, фор
мирана во сезоната 2009/10. 
Прв победник беше Атлетико 
Мадрид, единствената екипа 
што има две титули во петго
дишниот циклус. Ако победи 
во Варшава на 27 јуни и Севил
ја ќе има два трофеја како и 
Атлетико, а доминацијата на 
екипите од Пиринејскиот По
луостров ќе биде речиси апсо
лутна. Само Челси успеа да го 
разбие шпанско-португалски
от победнички од со триумф 
над Бенфика во финалето пред 
две години. Атлетико двапати 
и Севилја и Порто по еднаш 
се искачија на тронот во ЛЕ, 
со што со право се вели дека 
Пиринеите се врвот на Лигата 
на Европа.

Севилја има историска шанса на 27 мај во Варшава да биде  
првата екипа со четири титули во Лигата на Европа и прв клуб 
што двапати ја одбранил титулата. Хитот на овој циклус, екипата 
на Днипро, првпат игра финале во европско натпреварување, а 
за него е интересно што подвигот го направи без настап на својот 
стадион во Днипропетровск поради војната во Украина

Пиринеите се  
врвот на  

Лигата  
на Европа

ПОМАЛИОТ БРАТ НА ЛИГАТА НА ШАМПИОНИТЕ

Пишува | Зоран Поповски

>

Уште пофрапантно звучи пода
токот дека само две екипи што 
не се од Шпанија или од Португа
лија учествувале во финалните 
мечеви за пехарот. Челси го освои 
трофејот во сезоната 2012/13 со 
триумф над Бенфика од 2-1, а Фу
лам загуби од Атлетико Мадрид 
во првото финале во ЛЕ со 1-2 по 
продолженија. Две екипи од Вели
ка Британија и дури осум од Пири
неите во комбинација на шпански 
и португалски екипи се бореа за 
титулата на УЕФА во ЛЕ.

Патем, Севилја е во големата че
творка во ова натпреварување што 
има најмногу титули – три, заедно 
со Јувентус, Интер и со Ливерпул.

Новиот формат, кој функционира 
од сезоната 2009/10, предвидува 
учество на 48 екипи кои играат 
фаза по групи идентично како и 
во Лигата на шампионите, а по
тоа почнува нокаут-фазата со 32 
најдобри екипи. До крајот се игра 
на испаѓање со двомеч меѓу тимо
вите што продолжуваат натаму.

Шеесетгодишен jубилеj  
и долг пат од Купот на  
саемски градови до ЛЕ

Годинава на некој начин се 
слави 60-годишното 
постоење на овој 
куп, кој почна 
на 18 април 

во 1955 година како Куп на са
емски градови. Една авантури
стичка 

идеја на Швајцарецот Ернст То
мен, на Оторино Бараси од Итали
ја и на познатиот Англичанец, сер 
Стенли Роуз, кој подоцна беше и 
претседател на ФИФА, се преточи 
во натпреварување на саемските 
градови. Оригиналната десетка 
што учествуваше на првиот куп 
беа градските состави на Барсе
лона, Базел, Бирмингам, Копенха
ген, Франкфурт, Лозана, Лајпциг, 
Лондон, Милано и на Загреб. Ако 
имате саем, повелете на фудбал 
во Лигата на УЕФА, беше мотото 
на основачкото Собрание на Ку
пот на саемски градови. И што 
е најинтересно, циклусот трае
ше цели три години, од 1955 до 
1957 година. Шпанците беа најс
наодливи, па градот Барселона, 
користејќи ги фудбалерите на 
ФЦ Барселона, го освои првиот 
трофеј со вкупна победа од 8-2 
во финалето со Лондон. Подоц
на натпреварувањето претрпи 
извесни трансформации и моди
фикации, а како и на почетоците 
на сегашната Лига на Европа, и 
во Купот на саемски градови до
минираа шпанските градови или 
клубови. Навивачите на Барсе
лона трипати му се радуваа на 

пехарот, а тој пристигна двапати и во 
Валенсија. Англиски Лидс ја прекина до
минацијата на „јужњаците“ и во 1968 
година стана првата екипа од северот на 
Европа што се закити со трофејот. Тогаш 
почна неверојатната низа на Англича
ните со шест едноподруго триумфи и 
титули. Во тој период се одвиваше но
вата трансформација на Купот и од 1971 
почна новото натпреварување, познато 
како Куп на УЕФА. Прв победник беше 
Тотенхем, екипа што ќе биде запишана во 
историјата заедно со Барселона, првиот 
победник на Купот на саемски градови, 
и со Атлетико Мадрид, екипа која со тро
феј ја почна ерата на сегашниот систем 
познат како Лига на Европа.

Финале во Варшава за  
двете фудбалски фабрики  
за квалитетни играчи

Финалето во Варшава ќе биде во знакот 
на Севилја и на Днипро, односно на двете 
фудбалски фабрики за квалитетни фуд
балери, на два системи што мора да се 
респектираат, на фудбалски школи што 
произведуваат играчи и што имаат ефи
касен систем за откривање таленти.

Приказната за Севилја, екипа што со три
умф на 27 мај може да се запише во исто
ријата како единствена екипа со четири 
титули во ЛЕ, е позната. Главното мото 
на Андалузијците е купи евтино, про
давај скапо, и тоа беспрекорно им оди 
од рака, особено во последните 10-15 
години. Финансиската криза, како што 

самите признаваат во клубот, ги принуди 
да се реорганизираат и да се посветат на 
создавање млади таленти или купување 
релативно непознати играчи кои потоа 
растеа во Севилја во вистински врвни фуд
балски асови.

Севилја во последната деценија продаде 
неколку одлични фудбалери кои играат во 
најголемите клубови на планетата. Приказ
ната почна со Серхио Рамос во 2005 година. 
Тој од матичниот клуб Севилја за тогаш ре
кордни 27 милиони евра премина во Реал 
Мадрид и придонесе да се закрпи некоја 
дупка во буџетот на клубот од Андалузија. 
Тоа беше иницијалната каписла за рако
водството на Севилја да продолжи со про
изводство на таленти и со купување евтини 
играчи. Во бело-црвениот дрес на Севилја 
се промовираа и Дани Алвеш, Сејду Кејта, 
Хесус Навас, Алваро Негредо, Иван Раки
тиќ, Диего Капел и уште многу играчи кои 
потоа направија милионски трансфери во 
поголеми клубови во Европа. Реал Мадрид 
и Барселона, на пример, постојано имаат 
по некој играч во составите што претход
но играл во Севилја. Шпанските медиуми 
објавија неверојатна цифра од околу 300 
милиони евра што клубот од Андалузија 
ги заработил од продажба на играчи во 
новиот милениум.

Ако на тоа се додадат трите трофеи од 
Лигата на Европа или Купот на УЕФА, 
тоа потврдува дека е направен одличен 
и ефикасен спој на финансиски ќар со фуд
балски успеси во Севилја. Клуб кој стана 
вистински синоним за неверојатно добро 
менаџирање на условно помалите клубо

ви. Андалузијците имаат сто
процентен ефект кога играат 
финале во европските натпре
варувања. Во Купот на УЕФА 
победија во 2006 година, потоа 
и во следното издание, а истото 
натпреварување, но под името 
Лига на Европа го освоија и ла
ни. И на 27 мај имаат шанса да 
станат единствениот клуб што 
двапати ја одбранил титулата 
во второто по квалитет европ
ско клупско натпреварување.

Слична е и приказната на Дни
про, но во поинакви димензии 
и во помал обем. Украинците 
првпат во историјата ќе игра

ат финале за европски трофеј, 
а нивните играчи одамна се 
во фокусот на вниманието 
на гигантите. Извонредниот 
Јевгени Конопљанка, потоа 
19-годишниот Валериј Луч
кевич, Бразилецот Даглас ре
чиси сигурно ќе си заминат за 
неколкукратно поголема сума 
во милиони евра од таа што 
Днипро ја платил за нивниот 
трансфер или ја вложил пре
ку младинската академија на 
клубот.

Подвигот на клубот од Дни
пропетровск е уште позначаен 
ако се спомне фактот дека тие 

поради војната во Украина 
воопшто не играа на 

својот стадион, туку беа 
домаќини во Киев. █

Парите ја запираат ЛЕ
Голема е разликата во заработката на клубовите што играат во ЛШ и 
на тие што учествуваат во ЛЕ. За самото учество во фазата по групи во 
Лигата на шампионите клубовите автоматски добиваат по 12 милиони 
евра, а за истата фаза во Лигата на Европа заработката е речиси 10 
пати помала и наградата изнесува 1,3 милион евра. Има разлика и во 
другите степени до финалето. Победникот во ЛЕ добива 5 милиони 
евра за триумф во мечот за титулата, а европскиот првак што ќе слави 
во Берлин на 6 јуни ќе инкасира 15 милиони евра.

Оттаму, посилните клубови во Европа што настапуваа во ЛЕ во пе
тгодишниот циклус често играа и со резервни состави, што ги при
нуди челниците на УЕФА да направат промени. Наградниот фонд 
од идната сезона ќе се зголеми, а мамка за посериозен пристап ќе 
биде и понудата на УЕФА, шампионот во ЛЕ во следната сезона 
директно да настапува во фазата по групи во ЛШ. Сефте ќе напра
ви шампионот од Варшава на 27 мај, а шансата е пред актуелниот 
бранител на трофејот Севилја и пред дебитантот Днипро.

– 	Стана?
– 	Станав!
– 	Стана?
– 	Станав!
– Стана?
– 	Станав,бе !
– 	Алооо, Стана ми треба!

	 Мажот се оптегнал на каучот 
и гледа телевизија, а неговата 
жена цело време чисти низ 
дома. По некое време тој 
станува и оди кај неа:

– Душо, ми стана непријатно. 
Не можам да те гледам како 
се мачиш. Ќе излезам малку 
надвор да прошетам.

Маж во тоалетот:
– Женооо, таму ли си?
Tаа: Да, што e, тоалетна хартија 	

ли сакаш?
Tој: Не, тоалетна имам, 

рестартирај го рутерот!

Многу мразам љубов на далечина. На пример јас на 
работа, а пивото во продавница.

ТВ КОНТЕЈНЕР

Здраво телефанатици. Го предавам текстот со длабоко пречекорен рок, зашто не знам 
што да пишам во вакви ситуации. Ме фаќа едно неееезгодно.

И стварно, што да пишеш деновиве во теветекава? Не знам што е посмешно, политички-
те емисии и нивните гости, или, пак, рекламите за сериите што одат како телоп.

Шо да пишам и со што да ве тупам во овие 20 реда? Небаре не гледате дека сѐ е еден 
голем контејнер, и тоа од оние подземните кои никако не проработеа. И како да прора-

ботат со луѓе што фрлаат лушпа од банана во контејнер за рециклирање хартија?

Едно време бев убеден дека сѐ што сакаат луѓето во земјава е да не мора да се занима-
ваат со политика и, како често милуваат да кажат, да не знаеме ни кој ни е претседател.

Ама сум грешел. Веројатно толку се имаме мачено, па во генот ни е влезено дека не 
може поинаку. Мислам дека луѓето потајно сакаат да им се случува нешто, дека едвај 

чекаат со некого да се искараат на „Фејсбук“, од сабајле со првите апчиња да ѝ се јават 
на Милена во утринска и да кажуваат дека знаат кој го наместил атентатот на Туџман. 

Дека никогаш нема да се смениме, зато шо нејќиме.

Малиот брат 

ТВТЕКА

█ 	22 мај 1918 година 
	 Германските воени авио-

ни го бомбардираа Париз. 
Во историјата тоа беше 
прво авионско бомбарди-
рање на еден град.

█ 	22 мај 1947 година
	 Претседателот на САД, 

Хари Труман, потпишал 
акт со кој на Грција ѝ се 
дава воена и економска 
помош за борбата про-
тив комунизмот. Оваа по-
мош овозможила пресврт 
во Граѓанската војна во 
Грција, и како резултат 
на тоа, егзодус на Маке-
донците.

█ 	23 мај 1994 година
	 Во Струга, во организаци

ја на Сојузот на студентите 
на Република Македонија, 
почна Првата македонска 
универзијада.

█ 	24 мај 1954 година
	 Во Скопје, на сцената на 

скопската опера е изве-
дена првата македонска 
национална опера „Гоце“, 
од македонскиот компо-
зитор Кирил Македонски.

█ 	24 мај 1928 година
	 Професорот на Лондон

скиот универзитет,  Алек
сандар Флеминг, го 
пронајде  пеницилинот, 
прв антибиотик, ефикасен 
лек против многу болести.

█ 	26 мај 1882 година
	 Германскиот бактерио-

лог Роберт Кох (1843-1910) 
на собирот на берлински-
те лекари соопшти дека 
го открил бацилот што ја 
предизвикува туберкуло-
зата и оти пронашол лек 
за таа болест - тубекулин. 
Кох го откри и причините-
лот на колерата од која 
во минатите столетија 
умираа десетици илјади 
луѓе во светот. За овој 
труд во  1905  година ја 
доби Нобеловата награ-
да за медицина.

ВРЕМЕПЛОВ

Не знам како очекуваат ние жените да сме 
предобри возачи покрај толку огледала у кола.

Мода во денешно време е да си купиш iPhone за 50.000 
денари на рати и да ѕвониш на Viber…

Оние парфемите, шо ги рекламираат, не работат.
Сум имала неколку,и никогаш не се појавил згоден 
дечко во одело, гаќи, или, дај боже во кревет..

Oна кога праиш муабет на телефон док си на шоља и 
ти е незгодно да пуштиш вода за да не ги поврeдиш 
чуствата на соговорникот.

СОСТОJКИ:

За тестото е потребно:

•	250 гр пакувања чајни колачи
•	6-8 лажици путер
За филот е потребно:

•	2 шолји путер од кикиритки
•	половина шолја путер
•	еден прстофат сол
•	1 лажиче екстракт од ванила
•	2 шолји (300 грама) шеќер во прав
За преливот е потребно:

•	2 лажици маргарин
•	200 гр млечна чоколада
•	180 гр темна чоколада
Ќе ви треба и:
•	100 гр переци

#	Чајните колачиња мелете ги додека не добиете фино 
мелена смеса. Додајте го путерот, измешајте ја смесата 
да се спои убаво и распоредете ја рамномерно по тавата. 
Притиснете убаво за да не ви се распаѓа смесата. Во 
зависност од видот на биксвитите, додајте повеќе путер,  
за убаво да се натопат.

#	Оставете ја смесата да стои еден час во фрижидер.
#	Путерот од кикиритки и обичниот путер измешајте ги 

убаво. Додајте ги екстрактот од ванила, солта и шеќерот во 
прав. Измешајте повторно да се изедначи смесата.

#	Извадете ја подлогата од фрижидер и прелејте ја со филот. 
Притиснете убаво да се спојат двете смеси. Една половина 
од переците искршете ги на делови и ставете ги врз филот,  
а втората половина тргнете ја настрана.

#	За преливот, ставете ги чоколадите и маргаринот на тивок 
оган и мешајте додека не се стопат. Подизладен прелејте го 
врз другиот дел од колачот и украсете го со преостанатите 
переци. Оставете го во фрижидер 30 минути.

#	Послужете едно парче и декорирајте го по желба.
#	Во овој рецепт има две шолји шеќер во прав, но ако не 

сакате многу благо, може да ставите само една.

ПОДГОТОВКА: 

КуJнски тефтер

Kолач со путер од 
кикиритки и со переци




